
Гүлсім ХАЛЕЛҚЫЗЫ,
Нұр-Сұлтан

Сөз басынан айта кетейік, министр-
л і к т і ң  м ә л і м е т і  б о й ы н ш а  б ү г і н д е  3 
млн-нан астам адам бес  миллионға 
жуық өтініш берген. 1,779 млн адамға  
75,6 млрд теңгенің арнайы жәрдемақы-
сы тағайындалды. Осы жерде министр 
42500 теңге көлеміндегі төлем төтенше 
жағдай режиміне байланысты ресми жә-
не бейресми жұмыс істеп және кірісінен 
айырылған адамдарға арналғанын атап 
өтті. Ол сондай-ақ өтінім берген кезде 
ұсынған ақпараты үшін азаматтардың 
жауапкершілік арқалайтынын да еске 
салды.

– Біз өтінімдерді тексеруге мәжбүрміз, 
себебі бүгінгі күнге дейін келіп түскен 
4 млн 900 мың өтініштің арасында 1,2 
млн-дайы қайталап берілгендер. Нақты 
3,7 млн адам өтініш берген, бірақ солар-
дың өзінде де көп қате бар. Мәселен, ЖСН-

ды дұрыс көрсетпегендер көп. Егер ЖСН 
дұрыс көрсетілмесе, демек, мұндай адам 
жоқ деген сөз, ал мұндайлардың саны  
63 мыңнан асады. Екіншіден, адамдар банк 
шоттарын дұрыс көрсетпейді, бөгденің 
шотын, тіпті бүгінде жұмыс істемейтін 
банктердегі шоттарды көрсеткен. Олар 83 
мыңнан асады, – деді Біржан Нұрымбетов.

Ол азаматтар тек өзінің реквизиттерін 
көрсетуі тиіс екенін баса айтты.

– Тағы да еске салғым келеді, адамдар 
неліктен досымның, ата-анамның, ұлым-
ның, туысымның шотын көрсетуімізге 
болмайды деген секілді наразылық біл-
діруде. Біз мұндайға рұқсат ете алмай-
мыз. Бұл алаяқтарға жол ашуы мүмкін. 
Алаяқ сіздің аты-жөніңізді, ЖСН-ыңыз-
ды тауып алып, сіздің атыңыздан өтінім 
жасап, өз шотын көрсету арқылы ақ-
шаңызды иеленіп кетуі мүмкін. Сол се-
бепті өз шотыңызды көрсетуіңіз қажет, 
– деп түсіндірді еңбек министрі.

Оның айтуынша, қазіргі күні өтінім-
дердің барлығы тексеруден өтіп жатыр.

– Үшіншіден, көптеген адамдар екінші 
жұмыста істеп, еңбекақы алып тұрады, 
немесе керісінше кірістері көбейген 
адамдар да бар, зейнеткерлер де бар, 
ТЖ-ға дейін жұмыс істемеген, мемле-
кеттік жәрдемақы алатын зейнеткерлер 
де өтінім беруде,  алайда олар үміт-
кер бола алмайды. Мұндай адамдар 
500 мыңнан асады.  Және ең үлкен топ 
бар, ол – бірыңғай жиынтық төлемді 
жасағанын растаған миллионнан артық 
адам. Дегенмен олар үшін соңғы 12 айда 
ешкім төлем жасамаған. Бұл анықталып 
отыр, –  деп атап өтті.

Біржан Нұрымбетов әлеуметтік төлем-
нен үміткер азаматтың «бір кезде жұмыс 
істегенін» тексеріп, растау қажеттігіне 
тоқталды.

– Ең өкініштісі,  қайтыс болғандар-
дың, шетелге қоныс аударғандардың 
атына өтінім беріп  жатқандар бар. 
3 7 8  а д а м  о с ы н д а й  қ а д а м ғ а  б а р ғ а н . 
Сондықтан барлығы тексеруді қажет 
етеді. 4,9 млн өтінішті осы тектес тек-
серулерден өткізу үшін, әрине, машина 
жасағанымен, уақытты алады. Алай-
да 1,8 млн адамға әлеуметтік төлем 
тағайындадық және әрі  қарай жыл-
дам жүретін болады, – деп сендірді 
министр.

Төтенше жағдай кезінде студенттер 
42500 теңгені қалай алатыны турасында 
да түсінік берді.

Біржан Нұрымбетовтың айтуынша, 
оларға әлеуметтік  төлем алушы өз-
ге санаттағылар секілді тәртіп қарас-
тырылған. Яғни, егер студент ресми 
жұмыс істеп, жұмыс беруші оған әлеу-
меттік төлем аударып тұрған болса, ол 
бірыңғай жиынтық төлем төлемей-ақ 
құжатын тапсыра алады. Ал қосымша 
табысы ресми тіркелмеген болса, онда 
бірыңғай жиынтық төлем төлеуіне тура 
келеді.

Сондай-ақ ведомство басшысы жұмыс 
істемейтін жеке кәсіпкерлердің 42500 
теңгені ала алмайтынын да басын ашып 
түсіндірді.

–  Жеке кәсіпкер ретінде жәй тіркеліп 
қоя салған адамдар да бар. Олар осы 
уақытқа дейін тым-тырыс жатты. Қазір 
олар өтініш беруге тырысуда. Олар-
дың бірде-бір аударымдары  болмаған-
дықтан, бірыңғай жиынтық төлемді 
төлеу арқылы өткілері келеді. БЖТ-ға 
(бір реттік жиынтық төлем) заң бойын-
ша өте алмайды, себебі  ЖК мен БЖТ 
төлеуші – екеуі де сол бір кәсіпкер, тек 
БЖТ – оның жеңілдетілген түрі. Яғни ЖК 
болғысы келмеген адам ай сайын БЖТ 
төлеп тұрады, – деді министр.

Әлемді үрей құшағына алып, алаңдатып отырған коронавирус 
инфекциясының таралуына байланысты елімізде де төтенше 
жағдай жарияланғаны белгілі. Экономика баяулап, қайнаған 
тіршілік бір сәт іштен тынып қалды. Осындай жағдайда халықты 
әлеуметтік тұрғыдан қорғау мақсатында қабылданған шаралар-
дың бірі – әлеуметтік төлем жасау болатын. Орталық коммуни-
кациялар қызметінде өткен онлайн-брифингте еліміздің еңбек 
және әлеуметтік қорғау министрі  Біржан нұрымбетов төтенше 
жағдайға байланысты әлеуметтік төлемге қатысты халықтың 
көкейінде жүрген көптеген сұраққа кең ауқымды түсінік берді. 

Газет 1933 жылдан бастап шығады
www.polisia.kz

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

SAQSHY

 Грузия реформалары 
тәжірибесі: Бізде не іске 
асырылды?

Ішкі істер органдарын жаңғырту аясында ше-
тел тәжірибесі, әсіресе, өздерінің құқық қорғау 
жүйесін табысты реформалаған посткеңестік 
елдердің тәжірибесі аса маңызды. Соның бірі 
Грузия болып табылады. 

Аты аңызға айналған 
Әубәкір Дүйсенбин

Әубәкір Дүйсенбин – Қазақ ССР Жоғарғы 
Кеңесінің 1938 жылғы бірінші сайлауының 
депутаты. Қан майданға өз еркімен кетіп, 
Ұлы Отан соғысында қаза тапты. 

4-бет

7-бет

70 полицей шен алды
Қостанай облысының Полиция департаменті 

бастығының орынбасары, полиция полковнигі 
Ардақ Ынтықбаев  патрульдік полиция бата-
льонының жиынында лейтенанттық шендерді 
табыс етті. 

Асылзат ТАЛҒАТҚЫЗЫ,
Алматы

– 16 наурыздан бастап Ішкі істер мини-
стрінің бұйрығымен ішкі істер органда-
рының барлық құрамы қызметтің күшей-
тілген нұсқасына ауыстырылды.  Баста-
пқыда «Сенім телефонын» құру жоспар-
ланбаған еді.  Алайда қала маңындағы 
жол тосқауылдарының жұмысы туралы 
азаматтардың сұрақтарының туындауы 
мүмкін екенін болжай отырып, байланыс 
мүмкіндігінше тезірек орнатылды және 
сол күні полиция қызметкерлері 254-40-
07 бірыңғай нөмірін қолдана отырып, 
халықтың сұраныстарына жауап берді.  
Полицияның қызметтік модельге ауысуы 
туралы талап жаңартылды және оны Ішкі 

істер министрі Ерлан Тұрғымбаев жеке 
қадағалайды.  Халықпен, әсіресе, ел үшін 
оңай емес уақытта өзара әрекеттесудің 
бұл түрі қажетті шара мен талап болып 
табылады. Төтенше жағдайлар мен каран-
тиндік режим аяқталғаннан кейін де біз 
азаматтармен қарым-қатынас жасау үшін 
осы алаңды сақтауға мүмкіндік табамыз, 
– дейді Алматы қалалық полиция депар-
таментінің бастығы, полиция полковнигі 
Қанат Таймерденов.

 Бүгін Полиция департаментінің ба-
с т ы ғ ы  « Ж е д е л  ж е л і д е »  к е з е к ш і л і к -
те болды.  Екі  сағат ішінде ол 70-ке 
жуық адамның сұрақтарына жауап 
берді.

 – Осы тәжірибеден мен келесі талдау 
жасай аламын: азаматтардың көбісі 
қала ішіндегі шектеу шаралары тура-
лы сұрайды, олардың ЖСН немесе ав-
токөлік нөмірінің арнайы мәліметтер 
базасы арқылы карантин кезінде қалада 
жүруге рұқсаты бар-жоғын тексеруді, 
сондай-ақ, туысқандары ауырып немесе 
қайтыс болған жағдайда қаладан шығу 

немесе кіру туралы сұрайды. Қоңырау 
шалғандар мамандардың көмегі немесе 
кеңестерін алады. Айтпақшы, азаматтар 
материалдық және әлеуметтік қолдау 
үшін біздің байланыс орталығымызға 
қоңырау шалып жатыр, – деді полковник 
Таймерденов.

Алматы қаласы Полиция де-
партаментінің Call-орталығы 
19 наурыз күні бас шаһарда 
енгізілген карантинге байла-
нысты құрылған болатын.

3-бет

Әлеуметтік төлем әділеттікке сүйенеді

Аттиланың  ақпараттық-
психологиялық соғысы

Бұл V ғасырда өмір сүрген византиялық та-
рихшы және елші Приск Панийскийдің Аттила 
– Еділ қағанға қатысты пікірі. Оның сөзінен 
біз Ұлы ғұн патшасының сол шақтағы қазіргі 
тілмен айтқанда, имиджі мен бренді туралы 
мағлұмат аламыз және де ондай деректер көп-
теп саналады.

8-бет

«Жедел желіде» – Алматының бас полицейі

Сыбайлас жемқорлық қылмыстары 
фигуранттарының басым бөлігі ұры, қа-
рақшы және т.б. секілді қылмыскерлер 
тобырынан сапалық жағынан ерекше-
ленеді. Ауқымды іскерлік байланыстар 
мен қомақты қаржылық мүмкіндіктер 
оларға «қашу жоспарын» бүге-шігесіне 
дейін ойластырып, кейін оны іске асыруға 
мүмкіндік береді. Алайда тәжірибеден 
байқағанымыздай, бұл ниеттің табыс-
тылығы көбіне күмән мен қиялға толы. 
Қашқын қылмыскерлер ақшаның жылдам 
азаюымен қоса, туған-туыстарымен сөй-
лесудің тапшылығы мен туған жерін сағы-
нудан бастап кей жағдайда өзіне-өзі қол 
жұмсау ауруымен ұласатын қорқыныш 
сезіміне дейінгі моральдік-психологиялық 
мәселелер жиынтығына тап болады. 

Агенттіктің іздестіру қызметі осы бағыт-
тағы жұмыстарды жетілдіруін жалғасты-
руда және ол өзінің тиімділігін паш етуде: 
ағымдағы жылдың бірінші тоқсанында 
ғана былтырғы жылдың дәл осы кезеңімен 
салыстырғанда екі есе көп адам табылды. 
Бұл мәселеде қылмыскерлерді беру ту-

ралы Қазақстан Республикасы жасасқан 
82 екіжақты келісімдер мен шетелдік құқық 
қорғау органдарымен орнықты байланыс-
тар маңызды рөл атқарады. Атап айтқан-
да, таяуда ғана Біріккен Араб Әмірліктері-
нен «БТА-Банктің» лауазымды тұлғала-
рына қатысты қылмыстық іс бойынша 
іздеуде болған Ибрагимов қайтарылды.

Қашқындардың жақын туыстарымен жә-
не достарымен ынталы әңгімелесуі оларды 
іздеудің біршама ықпалды тәсілі ретінде 
көрсетті. Осындай кездесулер барысында 
Сыбайлас жемқорлыққа қарсы қызметтің 
қызметкерлері адамның не үшін іздеуде 
екенін, оның мемлекет пен қоғамға қан-
дай шығын әкелгенін, егер еркімен келген 
жағдайда қандай жаза алатынын және өзге 
де қызықтыратын мәселелерді толық түсін-
діреді, – делінген Сыбайлас жемқорлыққа 
қарсы іс-қимыл агенттігі таратқан ақпаратта. 

Биыл сендіру тәсілінің арқасында іздеу-
дегілердің жалпы санының 60% өз еркімен 
келген. 

Сонымен қоса Агенттік басқа құқық 
қорғау органдарына аса қауіпті қылмыс-
керлерді іздестіру бойынша белсене көмек-
теседі. Атап айтқанда, прокуратураның 
қайта тапсырылған іздестіру ісі бойынша 
ағымдағы жылдың ақпан айында Алматы 
қаласында ҚР Ұлттық гвардиясымен бір-
лескен операция барысында өлімге әкеп 
соққан ауыр дене жарақаттарын салғаны 
үшін 2012 жылдан бері іздеуде болған 
Нысамбаев ұсталды. 

Тиімді іздестіру Агенттік жұмысының 
басты қағидасының бірі – жазаның бұл-
тартпастығын іске асырудың шешуші 
факторы екендігін атап өткен жөн. 

BAQ.KZ

ОПЕК
КЕЛіСіМ ЖАЙЫ 
ЖАРИЯ ЕТіЛДі

ОПЕК+ елдері мұнай өндіру әуелі тәулігі-
не 9,7 миллион баррельге төмендегеннен 
кейін бұл көлемді 2020 жылдың екінші 
жартыжылдығында 7,7 миллионға дейін 
төмендетпек.

Альянс коммюникінің мәліметінше, 2022 
жылдың сәуірінің соңына дейін қаты-
сушылар мұнай өндіруді тәулігіне 5,8 мил-
лион баррельге қысқартуды жоспарлап 
отыр.

Өндіруді қысқарту базасы Ресей мен Сауд 
Арабиясынан басқа барлық ел үшін 2018 
жылдың қазан айындағы межемен бел-
гіленді. Оларға базаға тәулігіне 11 миллион 
баррельге дейін алу шешілді. Сонымен 
қатар ОПЕК+ елдері 2021 жылдың жел-
тоқсанында өзінің жаңа мәмілесін ұзарту 
мүмкіндігін қарастырады.

«Келісім 2022 жылдың 30 сәуіріне дейін 
жарамды болады, бұл келісімнің ұзар-
тылуы 2021 жылдың желтоқсанында қара-
лады», – делінген құжатта.

Еске салайық, АҚШ президенті До-
нальд Трамп мұнай өндіру көлемін азай-
ту бойынша ОПЕК+ келісімін тамаша 
келісім деп атады. Кремльдің баспасөз 
қызметінің мәліметінше, Путин, Трамп 
және Сальман бен Әбдел Әзиз әл Сауд 
телефон арқылы сөйлескен. Сондай-ақ, 
Путиннің Трамппен жеке сөйлескені 
айтылады.

РИА Новости

ДДСҰ
РАМАЗАн АЛДЫнДА 

БіРҚАТАР КЕҢЕСТЕР БЕРДі
Дүниежүзілік денсаулық сақтау ұйымы 

(ДДҰ) бірнеше діни мерекелер – Пасха, 
Песаха және Рамазанға орай оларды коро-
навирус инфекциясын жұқтыру қауіпінсіз 
атап өту бойынша тәжірибелік нұсқау-
лықтар берді.

БҰҰ Бас хатшысы Антониу Гутерриш бұл 
мерекелер – бірігу сәттері екенін атап өтіп, 
«Бұл – отбасылар бірге жиналатын уақыт. 
Құшақ ашып, қол алысатын, адамдарды 
рухани біріктіретін уақыт. Бірақ осы жолы 
әдеттегідей емес, бәрі басқаша», – деді ол. 
«Қазіргі кезде біз жолымызды әпенді, сюр-
реалистикалық әлемде табуға тырысып 
келеміз. Үнсіз көшелер әлемінде. Витри-
налары тас жабық әлемде. Босаған діни 
ғимараттар әлемінде. Және де үрей басқан 
әлемде», – деді А.Гутерриш.

ДДҰ-да атап өтілгендей, дін көшбас-
шылары халықтың құрметі мен сеніміне 
бөленгендіктен, олар коронавирустың 
таралмауына маңызды үлес қоса алады. 
«Шіркеулер, синагога және мешіттерде 
адамдардың жиналуына келсек, сарапшы-
лар мұнда ұлттық билік берген кеңестерді 
ұстануға шақырады. Баруға рұқсат етілсе 
де, қатаң санитарлық-гигиеналық шара-
ларды сақтау: бір-бірінен бір метр жерде 
жүру, адамдарды ұстамау, бір-бірін сүймеу 
және қасиетті заттарға маңдайды тигізбеу-
ге кеңес етіледі», – делінген ақпаратта. 
ДДҰ мәліметінше, егер діни ошақтарға 
келушілердің қауіпсіздігін қамтамасыз 
ету мүмкін болмаса, діни жоралғылар-
ды өткізуден бас тарту немесе оларды 
қашықтан өткізу мүмкіндігін қарастыру 
керек.

Айта кетейік, биыл Рамазан айы 25 сәуір-
де басталады. Правослам христиандары 
Пасха мерекесін 19 сәуірде тойлайды. 
Ал еврейлердің бір аптаға созылатын 
Песах мейрамы 8-16 сәуір аралығында 
өтеді. 

news.un.org

Министрлік мәліметінше Польшадан чар-
терлік рейспен елімізге Wipasz поляк компа-
ниясы өндіретін көп мәрте қолданылатын 
медициналық маскалар (100 мың дана) мен 
князь Любомирский Қорының қазақстан-
дық оқушыларды қашықтан оқыту үшін 
сыйға берген компьютерлері (ноутбуктері) 

бар гуманитарлық жүктің кезекті партиясы 
келді.

2020 жылғы 17 наурыз – 12 сәуір аралығын-
да Қазақстанға АҚШ, Қытай, Оңтүстік Ко-
рея, Жапония, Түркия және БАӘ-нен гумани-
тарлық көмек келіп түскен.

Tengrinews.kz

«Қазақстанға Польшадан гуманитарлық көмек келді», – деп хабарлайды Сыртқы 
істер министрлігінің баспасөз қызметі.

Польшадан 
гуманитарлық көмек

ҚР Мәдениет және спорт министрлігінің 
#ONLAIN-da bol жобасы аясында «Мемлекеттік 
тілді жетілдіру» тақырыбында онлайн курстар 
өтеді. Бұл туралы «Тіл-Қазына» ұлттық ғылы-
ми-практикалық орталығының» баспасөз қызметі 
хабарлайды.

Мемлекеттік тіл саясатын іске асыру бағдарлама-
сына сәйкес өткізетін курс өңірлік тілдерді дамыту 
басқармаларының басшыларына, тілдерді оқыту 
орталықтарының директорларына арналған. Он-
лайн курстар 13-17 сәуір аралығында өтеді. 

Бес күнге жоспарланған онлайн курста қазақ 
терминдерін қалыптастыру, сараптамадан өткізу, 
қазіргі ақпараттық технологиялар мүмкіндіктерін 
пайдаланып,терминдер нұсқаларын талқылауға 
қашықтан қатысу мәселелері қарастырылады. 
Сондай-ақ, қазақ тілін меңгергісі келетін ересек 
азаматтарды оқыту үдерісіндегі жаңалықтар, тіл 
меңгеру деңгейлерін бағалаудың ҚАЗТЕСТ жүйе-
сіндегі өзгерістері, қазақ әліпбиін латын графи-
касына көшіру үдерісінің ғылыми негіздемелері 
мен ғылыми-ұйымдастырушылық міндеттерін 
іске асыру жолдары талқыланады. Бұдан бөлек 
қазақ тілін үйренуге ынталы азаматтарға жасанды 
интеллект технологиясы арқылы жаңа порталды 
пайдалану жолдары, портал арқылы бірегей жүйе 
қалыптастыру тетігі, тіл үйренудің тиімді техно-
логиялары қаралады. Курстар барысында мем-
лекеттік бағдарламаның міндетін өңірлерде іске 
асыру бойынша өзекті сұрақтарға жауап беріледі. 
Сонымен қатар күнделікті тұрмыста, әлеуметтік 
салаларда қазақ тілінің қолданыс аясын кеңейту 
тетіктерін жетілдіру жолдары таныстырылады. 
Курс Facebook әлеуметтік желісінің ONLINE-da bol 
парақшасында әр күн сайын 11:00-12:00 аралығын-
да тікелей эфирде жүргізіледі. 

inform.kz

Өткен аптада қордың бастамасымен 
қайырымдылық акциясы басталып, ха-
лықтың көмегі арқылы 1 236 768 тең-
г е  ж и н а л ғ а н  е д і .  Қ а р ж ы  ж и н а у ғ а 
351 адам жәрдемдескен. Бастапқыда 
уәде етілгендей, ASSYLTAS қоғамдық 
қоры жиналған қаржыны екі еселеп, 
тағы 100 отбасыға көмек қолын созатын 
болды. 

 – Біз бұл акцияны бастаған кезде қан-
ша ақша жиналса, үстіне сонша қаржы 

бөлетінімізді айтқанбыз. Халықтың ықы-
ласы кең екен, қайырымды жандардың 
арқасында біз енді, міне 100 отбасыға 
көмектесе аламыз, – деді ASSYLTAS қоғам-
дық қорының жетекшісі Рауан Оқас.

Көмек алу үшін қоғамдық қордың элек-
тронды поштасына 1000-нан астам хат 
келіп түскен. Қор қызметкерлері алдағы 
үш күнде өтініштерді қарастырып, мұқтаж 
200 адамның тізімін жасайды. 

BAQ.KZ

ASSYLTAS қоғамдық қоры еліміздегі жарияланған төтенше жағдайға байланысты 
қиындыққа тап болған 200 отбасыны іріктеп алып, 25 000 теңгеден қаржылай көмек 
үлестірмек. Олар – көпбалалы отбасылар мен жалғызбасты аналар және әкелер. 

Қоғамдық қорлар да халыққа 
көмектесіп жатыр

Қылмыстық қудалаудан жасырынып жүрген азаматтарды іздеу – Сыбайлас 
жемқорлыққа қарсы іс-қимыл агенттігі жұмысының маңызды бағыты.

Шетелге қашқандарды ұстау 
оңайлап келеді

Онлайн курстар өтеді

Төтенше жағдай жөніндегі мемлекеттік комиссия 
ТЖ кезінде жұмысын бастай алатын ШОБ кәсіпо-
рындарын анықтайды. Бұл туралы Жедел штаб 
хабарлады.

Кеше жұмысын қайта бастауға рұқсат берілетін 
кәсіпорындардың тізімін бекіту үшін Мемлекеттік 
комиссияның отырысы өтті. Қызметін қайта қолға 
алуға рұқсат берілетін Нұр-Сұлтан мен Алматының 
кәсіпкерлеріне карантин тәртібін сақтауға тура ке-
леді. Қызметкерлер мен келушілердің қауіпсіздігі 
үшін олар санитарлық-эпидемиологиялық режим 
талаптарына қатаң бағынуы қажет. Сонымен қа-
тар кинотеатрлар, сауда-ойын-сауық орталықта-
ры, клубтар, мейрамханалар мен дәмханалар 
әзірге ашылмайды.

inform.kz

Бизнес орындары 
әзір ашылмайды

Сауда-саттық мәліметтері бойынша, мұнай баға-
сы ОПЕК+ келісімі жасалғаннан кейін өсіп жатыр.

Нұр-Сұлтан уақыты бойынша сағат 08:20-да Brent 
маркалы солтүстік теңіз мұнай қоспасына маусым 
фьючерстерінің бағасы 4,4 пайызға, барреліне 
32,93 долларға дейін өсіп жатыр.

WTI маркалы мұнай фьючерстерінің құны 
5,48 пайызға, барреліне 24,08 долларға дейін өседі. 

Еске салайық, 12 сәуірде ОПЕК+ елдері мұнай 
өндіруді қысқарту туралы келісті. Мәселе мамыр-
да тәулігіне 9,7 миллион баррельге азаю туралы 
болып отыр.

 Investing.com

Мұнай бағасы өсе 
бастады

Көкейдегі сұрақтарын 
тікелей эфирде қойды

Серік КЕҢЕСБЕК,
Петропавл

Полицейлер СҚО Полиция де-
партаменті әлеуметтік желілерінің 
аккаунттарында тікелей эфир өт-
кізді. Онлайн-әңгімелесудің тақы-
рыбы өңірде эпидемиологиялық 
жағдаймен байланысты Петро-
павлда енгізілген шектеу және 
карантиндік шараларын түсіндіру 
болды. Желі қолданушыларының 
сұрақтарына Петропавл қаласы 
Полиция басқармасының бастығы, 
полиция полковнигі Жандос Мұқа-
тов пен ПД Жергілікті полиция 
қызметі басқармасы бастығының 
орынбасары, полиция майоры 
Александр Розбах жауап берді. 

– Біріншіден, біз қалалықтардың 
қабылданып жатқан шаралардың 
қажетті екендігіне түсіністікпен 
қарайтынына сенеміз. Барлық ша-
ралар құқықтық тәртіпті қамтама-
сыз етуге, пандемияға қарсы күрес 
жүргізуге бағытталған. Бұл ретте 
қалалықтарды тәртіпке шақыру-
дың маңызы зор,– деді желі қолда-
нушыларының сұрақтарына жауап 
берген қалалық полиция басшысы. 

Тікелей эфир барысындағы бір 
сағаттың ішінде полицияға үйден 
шығу және қала ішіндегі жүру 
ережелеріне қатысты 100-ге жуық 
сұрақ түсті. Бүгінгі таңда петро-
павлдықтарды бөлек тұратын қарт 
ата-аналарына тамақ пен дәрі-дәр-
мек жеткізу мәселелері толған-
дырады. Александр Розбахтың 
айтуынша, қолдарында растай-
тын құжаттары, сондай-ақ егде 

жастағы туыстарының құжаттары-
ның көшірмелері болған жағдайда 
бұл азаматтарға әкімшілік шара-
лар қолданылмайды. 

–Жұмысқа баратын адамдар 
үшін жүру бағытын растайтын құ-
жаттары болуы керек. Бұл құжат-
тардың үлгілері Петропавл қаласы 
әкімдігінің сайтында орналасты-
рылған, – деді спикерлер. 

Жұмысқа көлікпен баратын 
басқа да жүргізушілердің қолында 
жұмыс орнынан анықтама бо-
луы тиіс. Айта кету керек, егер 
анықтамада көрсетілген ұйым 
Солтүстік Қазақстан облысының 
бас мемлекеттік санитарлық дәрі-
герінің бұйрығына сәйкес төтенше 
жағдай кезінде өз қызметін жүзеге 
асыруға құқылы болса, онда оның 
анықтамасының күші бар болып 
есептеледі. Сондай-ақ полицейлер 
жүріп-тұру кезінде барлық аза-
маттардың өздерімен бірге жеке 
куәліктерін алып жүруі  тиіс екенін 
қаперге салды. Эфир барысында 
түскен сұрақтардың көбі нақты 
жағдайларға байланысты болды. 

Спикерлер аймақтың санитар-
лық дәрігердің қаулысына енгізіл-
ген өзгерістерді ескере отырып, 
жауап берді. Полицейлер саяжай-
ларға қатынау мәселесіне қатысты 
қазіргі уақытта тыйым салынға-
нын түсіндірді. Диалог соңында 
полиция бөліністерінің басшы-
лары қабылданған шаралардың 
негізгі мақсаты – азаматтардың 
қауіпсіздігін қамтамасыз ету, олар-
дың өмірі мен денсаулығын сақтау 
екенін атап өтті.

СҚО полицейлері онлайн-диалог барысында Петропавл 
тұрғындарының сұрақтарына жауап берді.

Ерлан СЕНБЕКОВ,
Қостанай облысы

Ол өз сөзінде ішкі істер орган-
дарының қызметкерлері елдегі 
қиын жағдайда уақытпен санаспай,  
қызметтерін адал атқарып жатқа-
нын атап өтті.  

– Сіздерді бүгінгідей ерекше күн-
мен шын жүрегіммен құттықтай-
мын. Ішкі істер министрінің бұй-
рығымен сіздер бүгін «Полиция 
лейтенанты» арнайы атауын алып 
отырсыздар. Былтыр лейтенант 
шенін патрульдік полицияның  
90 инспекторы алған болатын. 

Бұл «2019-2021 жылдары Ішкі істер  
органдарын жаңғырту жөніндегі 
жол картасын» іске асырудың 
арқасында мүмкін болып отыр. 
Қостанай облысының Полиция 
департаментінде кадрлық әлеу-
етті нығайту үшін  сержанттық 
құрамдағы бірқатар лауазымдар  
о ф и ц е р л і к  с а н а т қ а  а у ы с т ы -
рылды, – деп атап өтті  Ардақ  
Ынтықбаев. 

Офицерлік атаққа ие болғандар-
дың арасында патрульдік полиция 
қызметінің инспекторы, полиция-
ның ішкі сержанты Тимур Орамбаев 
та бар. Ол екі жылдан бері полиция-
да еңбек етеді. 

– Офицер болғанымды мақтан 
тұтамын. Бұл алға жасалған қадам, 
кәсіби бедел әрі қосымша материал-
дық ынталандыру болады деп санай-
мын, – дейді полиция лейтенанты 
Тимур Орамбаев. 

Бүгінде полиция қызметкерлері 
қоғамдық тәртіпті тәулік бойы кү-
зетуде және аймақта коронавирус 
инфекциясының таралмауы бой-
ынша жүргізіліп жатқан шараларға 
белсенді қатысуда.  

70 полицей шен алды

Қостанай облысының Полиция департаменті бастығының 
орынбасары, полиция полковнигі Ардақ Ынтықбаев  патрульдік 
полиция батальонының жиынында лейтенанттық шендерді табыс 
етті. 

Туристік полицейлер өңір 
тарихын жетік біледі

Мәдияр СЛӘМБЕКОВ,
Түркістан облысы

Отырарлық Мұрат Төлегеновтің 
осы салада еңбек етіп жүргеніне 
жылдан астам уақыт болды. Қазақ, 
орыс, ағылшын тілдерін жетік мең-
герген ол шетелдік туристер мен 
өзге өңірлерден келген қонақтарға 
қызмет көрсетуге әрқашан дайын. 
Бос уақытында өңірдің тарихын  
оқып, білімін жетілдіріп отырады.  

– Арыстан баб кесенесі – турис- 
тер ең көп келетін аймақ. Мұнда 
алыс-жақын шетелдерден қонақтар 
жиі келеді. Қазіргі уақытта еліміз-
де  COVID-19 пандемиясына бай-
ланысты төтенше жағдай орын 
алғандықтан, келіп жатқан турис- 
тер жоқ. Жалпы, туристерге қар-
сы жасалатын қылмыс пен құқық 
бұзушылықтардың алдын алу және  
қонақтардың заттары жоғалған 
жағдайда тез арада көмек беру қыз- 
меттерін атқарамыз. Адасып кет-
кен шетелдіктер де қызметіміз-
ге жүгініп жатады, – дейді Мұрат  
Маратұлы.

Отырар АПБ патрульдік поли-
ция тобының туристерге қызмет 
көрсету қызметінде бес инспектор 
бар. Өңір тарихын жетік меңгерген 
мамандарға шетелдіктер де алғы-
сын айтып, ризашылығын білдіріп 
отырады. 

– Арыстан баб кесенесіне турис- 
тік сапармен келген Израиль мем-
лекетінің азаматы Мустин Изаир 
Шымкент қаласына қайтар жолды 
білмей адасып қалған екен. Полиция 
майоры Мұхит Серікбаев, полиция 
лейтенанты Асхат Шындалиев және 
өзім шетел азаматымен сөйлесіп, 
Шәуілдір ауылындағы автобекетке 
әкеліп, Шымкент қаласына жүретін 
көлікке отырғызып жібердік, – дейді 
ол жұмыс ретін түсіндіріп тұрып.

Осылайша қоғамға енген жаңа 
қызмет бүгінде шетелдік қонақтар 
мен ел тұрғындарының көңілінен 
шығып отыр.

Туристік бөлім қызметкерлері 
арнайы киім, қажетті техника жә-
не құрал-жабдықтармен толық 
қамтылған. Тарихи нысандарды 
аралап жүруге өте ыңғайлы ар-
найы электромобильдермен жаб-
дықталған. 

– Басты мақсатымыз – Қазақстан 
Республикасының туристік тартым-
дылығын арттыру, елімізге келген 
шетел азаматтарының қауіпсіздігі 
мен жайлылығын қамтамасыз ету 
және оларды толғандырған кез 
келген сұрақ бойынша ақыл-кеңес 
беру, келеңсіз жағдайлар орын алса, 
көмек көрсету, –  дейді полиция ка-
питаны Мұрат Маратұлы.

Бүгінде Түркістан облысында 
туристік полиция қызметі жұ-
мыс атқаруда. Ел тарихы мен 
шетел тілдерін жетік меңгерген 
сала қызметкерлері облыс орта-
лығындағы Қожа Ахмет Яссауи 
кесенесі мен Отырар ауданын-
дағы Арыстан баб мавзолейінде 
туристерге қызмет көрсетіп 
келеді. Жаңа құрылымның не-
гізгі міндеті – өңірге келген 
саяхатшылардың қауіпсіздігін 
қамтамасыз ету. 

Анар КАМАЛИЕВА,
Ақмола облысы

Қазіргі уақытта жергілікті атқа-
рушы органдарда ауыл шаруа- 
шылығымен айналысатын тұлғалар-
дың тізімі құрылып, Ақмола облысы 
Полиция департаментінің төтенше 
жағдай орталығына беріледі. Одан 
әрі автомобильдердің нөмірлік бел-
гілері, олардың баратын пункттері 
және жүріп-тұру мақсаттары тура-
лы ақпарат тосқауыл бекеттеріне 
беріледі.

Бұдан әрі аграршылардың міндет-
теріне сәйкес оларға «жасыл дәліз» 
ұйымдастырылады. Бұл ретте көлік 
жүргізушілері жеке қорғану құрал-
дарымен қамтамасыз етілуі тиіс. 
Ақмола облысы арқылы бір мез-
гілде басқа облыстарға жіберілетін 
транзиттік  машиналар өтетін  
болады.

Жалпы, өңір бойынша 51 тосқауыл 
бекеті орнатылған, оның ішінде 
Көкшетау қаласының периметрі 
бойынша 12 тосқауыл бекеті бар. 
Облыс бойынша 31 тосқауыл бекеті 
Степногорск қаласында және Атба-
сар, Бурабай, Ақкөл және Целино-
град аудандарының аумақтарында 
орналасқан. Уақытша қақпаларда 
тәулік бойы 312 полиция қызметкері 
қызмет атқарады.

Полиция қызметкерлерінің мін-
детіне көлік құралдарын тосқауыл 
бекеттерінде тексеруден басқа егіс 
науқанына дайындалу және өт-
кізу кезінде ауыл шаруашылығы 
к ә с і п о р ы н д а р ы н д а ғ ы  қ ұ қ ы қ 
бұзушылықтардың алдын алу жұ-
мысы кіреді. Ол үшін арнайы мо-
бильді топтар құрылды. Сондай-ақ 
ауыл шаруашылығы техникасының 
жағдайына ерекше назар аудары-
лады. Күзетшілердің жұмысы да 

бақыланады.
– Ауыл шаруашылығы құрылымда-

рының мүліктерін сақтау – астық 
егетін аймақтардағы полицияның 
маңызды міндеттерінің бірі, – деп 
атап өтті тәртіп сақшылары.

Полиция қызметкерлері астық, 
ауыл шаруашылығы техникасының 
қосалқы бөлшектерін, жанар-жағар 
май материалдарын, тыңайтқыштар 
және т. б. ұрлаудың алдын алуға 
және ашуға бағытталған шараларды 
қолға алады.

Қ а л ғ а н  у а қ ы т т а  а у ы л  ш а -
р у а ш ы л ы ғ ы  т а у а р л а р ы н  ө н -
дірушілерге қарсы қылмыстық қол 
сұғушылықтың алдын алу және 
жолын кесу облыстық полиция бас-
шылығының тұрақты бақылауында.

Айта кету керек, қалыптасқан 
төтенше жағдай құқық қорғау 
құрылымдарынан жедел және дұрыс 
шешімдерді талап етеді, ал осы 
іс-әрекеттердің тиімділігін COVID-19 
пандемиясымен күрес аяқталғаннан 
кейін бағалауға болады.

Ақмола полицейлері карантин кезінде 
егіс жұмыстарына дайындалуда

Егін егу науқаны – аграршылар үшін ғана емес, қазіргі жағдайда 
полиция қызметкерлері үшін де қауырт шақ болғалы тұр. 

Ақпан айында тағайындалған 
Жамбыл облысы Полиция департа-
ментінің басшысы Жанат Сүлейме-
нов екі ай уақытта департаментпен 
атқарылған жұмыстарды қорытын-
дылады. Жедел кеңесті ПД басшысы 
Ж.Сүлейменовтің өзі жүргізіп, күн 
тәртібіндегі қаралатын сұрақтарға 
тоқталды. Оның айтуынша, екі ай-
дың қорытындысы бойынша облыс 
аумағындағы қылмыс саны өткен 
жылдың осы кезеңімен салыстыр- 
ғанда, 27,5%-ға азайған. Атқарылып 
жатқан іс-шаралардың нәтижесінде 

бірқатар негізгі бағыттар бойынша оң 
көрсеткіштерге қол жеткізілген. 

Атап айтқанда, аса ауыр қыл-
мыстардың ашылуы 18%-ға, кісі 
өлтіруге қатысты  қылмыстардың 
ашылуы 88,9%-дан 100%-ға, кісі өл-
тіруге оқталу қылмысының ашылуы 
100%-ға жоғарылаған. Сондай-ақ, 
қарақшылық қылмыстарының тірке-
луі 20%-ға төмендеп, ашылуы 100%-
ға, бұзақылық қылмыстарының 
ашылуы 50%-дан 100%-ға артқан. 
Жалпы, ұрлықтардың ашылу көрсет-
кіші 17,1%-ға (75%-дан 92,1%-ға), оның 
ішінде пәтер ұрлығын ашу 19%-ға  
(66,7%-дан 85,7%-ға) жоғарылаған. 
Қоғамдық орындарда жасалған қыл-

мыстар саны 29%-ға төмендеген. 
Жүргізілген профилактикалық жұ-
мыстардың нәтижесінде кәмелетке 
толмағандармен жасалған қылмы-
стардың 53,8%-ға, сондай-ақ, мас 
күйінде жасалған қылмыстардың 
41,9%-ға төмендеуіне қол жеткізілді. 
Облыс бойынша ауыр қылмыстар-
дың ашылу пайызы 79,2-ні құрады. 

Кеңес барысында департамент бас-
шысы қалалық және аудандық поли-
ция бөлімдерінің басшыларын тыңда-
ды. Жанат Сүлейменов статистика 
үшін емес, халық үшін жұмыс жасау 
керектігін жеткізді. Сонымен қатар ПД 
басшысы кейбір басшыларға мемле-
кеттік тілді меңгеру керектігін ескерт-
ті. Сондай-ақ жеке құрам арасында 
жемқорлық деректері анықталса, қыз-
меткермен қатар басшысының жұмы-
стан кететіні бір бөлек, оны жауапқа 
тарту туралы тілге тиек етті. Жедел 
кеңес барысында Жанат Сүлейменов 
аудандық полиция бөлімдері басшы-
ларының аймақтың жағдайын толық 
меңгермейтіні  жөнінде де айтты. 

Жиынды қорытындылаған  ПД бас-
шысы атқарылып жатқан жұмыстар 
мен облыстағы жедел жағдайға оң 
баға беріп, әлі де кездесетін көптеген 
кемшіліктерді жою бойынша нақты 
тапсырмалар берді.

Polisia.kz.

Жамбыл облысында қылмыс азайған

Жамбыл облысында қылмыс 
27,5 пайызға азайған.

KÓKTem SHÝAǴY AKSIA

Осы мақалада полиция рефор-
масының негізгі алғышарттары 
мен бағыттарын анықтауға, оның 
қорытындыларын бағалауға мүм-
кіндік беретін, сондай-ақ гүржі 
әріптестердің тәжірибесінен түйген 
тұжырымдарыммен бөлісемін.

Себептер:
Билікті ауыстыру кезеңінде (2003 

жылы), Абхазиямен, Аджариямен 
және Оңтүстік Осетиямен қарым-қа-
тынастардың шиеленісуіне байла-
нысты Грузия аса ауыр экономика-
лық жағдайда болды (елдің бюджеті 
$750 млн, мемлекеттік қызмет-
шілердің жалақысы $15-60 құрады). 

Экономиканың нашарлауына 
ұйымдасқан қылмыс пен жаппай 
сыбайлас жемқорлық тікелей ықпал 
етті, бұл өз кезегінде заң үстемдігін, 
әділдікке деген сенім мен биліктің 
әрекет ету қабілеттілігін жойды.

90-шы жылдардың ортасынан 
бастап республикалық және ай-
мақтық бағдарламаларды әзірлеу 
және іске асыру «заңдағы ұрылар» 
(әрбір үшінші «заңдағы ұры» пост-
кеңестік кеңістікте Грузияның ту-
масы болды) бақылауымен жүзеге 
асырылды. 

Қылмыстық топтар бизнесті 
түгелге жуық өз қадағалауында 
ұстады. Жағдайдың жақсаруына 
сенімнің болмауы кәсіпкерлер мен 
экономикалық белсенді халықтың 
жартысына жуығының (5,5 млн 
бастап 3,09 млн дейін) елден кетуіне 
ықпал етті.

Қалыптасқан жағдайлар эконо-
микалық реформаларды жүргізуге 
кедергі жасады, осыған байланысты 
құқық қорғау жүйесін жаңғырту 
жоспарын әзірлеуші АҚШ және ЕО 
сарапшылар тобы құрылды. Бұл 
ретте реформа жүргізетін елдер 
әзірленген ұсынымдарды қатаң 
сақтаған жағдайда тиісті іс-шара-
ларды қаржыландыруға кепілдік 
берді.

Реформалаудың негізгі бағыт-
тары

БіРінші. Ашық қайта аттестат-
тау жүргізуге және қызмет өткеру 
жағдайларын түбегейлі жақсартуға 
негізделетін құқық қорғау органда-
рының құрылымы мен штат санын 
оңтайландыру.

ІІМ-ге ұлттық қауіпсіздік және 
төтенше жағдайлар органдары-
ның функциялары берілді, осыған 
байланысты кадр, тыл, қаржы, заң 
және басқа да ұқсас функцияларды 
орындайтын қызметтердің саны 
айтарлықтай қысқарды.

Қ а й т а  а т т е с т а т т а у  п о л и ц и я 
академиясының базасында бей-
нетүсіріліммен, психофизиоло-
гиялық зерттеумен және жұрт-
шылықты ақпараттандыра отырып, 
«жоғарыдан төмен» қағидаты бой-
ынша жүргізілді.

Қызметкерлердің жартысына 
жуығы бұл ережелермен танысып 
шығып, өз қалауы бойынша жұмыс- 
тан босатылды (Өздерін барынша 
жағымсыз жағынан көрсеткен қыз-
меттер ретінде МАИ қызметкерлері 
жұмыстан босатылды). 

Бұл бастапқы кезеңде бұрынғы 
мансаптық міндеттемелермен 
байланысты емес, қазіргі заманғы 
құқық қорғау жүйесін құруға ниет-
ті, жаңаша ойлауға қабілетті бас-
шылар корпусын қалыптастыруға 
мүмкіндік берді.

Осы шара биліктің кадрлық сая-
сатының ашықтығы мен әділдігінің 
ең көрнекі көрінісі болды. 

Н е г і з г і  п о л и ц и я  б ө л і н і с т е р і 
к р и м и н а л д ы қ  ж ә н е  п а т р у л ь -

дік  полиция департаменттері  
болды.

Криминалдық полицияны детек-
тивтер мен олардың көмекшілері 
(қылмыстарды ашу және тергеу), 
сондай-ақ учаскелік инспекторлар 
(құқық бұзушылықтың алдын алу 
және кішігірім және орташа ауыр-
лықтағы айқын қылмыстарды тер-
геу) құрайды.

Патрульдік полицияға патруль-
дік (қоғамдық және жол қауіпсізді-
гін, тұрмыстық жанжалдарды, жапа 
шегушіге көмек көрсетуді қамтама-
сыз ету) және сараптамалы-крими-
нистикалық қызмет кіреді. 

Осы күштік құрылымның жалпы 
саны 85 мыңнан 26 мыңға дейін 
кеміді, ал жалақы 10 есеге артты жә-
не тәжірибесі бар танысу кезеңінде 
$500-ден $2000-ға дейінгі жалақы-
ны құрады. Қызметкер және оның 
отбасы мүшелері медициналық 
сақтандырумен, тұрғын үй несие-
лерін алу және ұялы байланыс қыз-
метін төлеу кезінде жеңілдіктермен 
қамтамасыз етіледі. 

Полицейлік міндеттерді тікелей 
орындайтын (100 мың халыққа 278) 
қызметкерлер саны ЭЫДҰ елдерінің 
(250) стандартына жақындасты-
рылған. 

Полиция ғимараты ІІМ-ді қоса 
алғанда, шыныдан салына бастады, 
бұл ықтимал азаптау, негізделмеген 
ұстау және тыйым салынған жұмыс 
әдістерін жойды. 

Сыбайлас  жемқорлық құқық 
бұзушылыққа қарсы іс-қимыл үшін 
өз қатарынан өзінің жедел-техни-
калық бөлінісі бар бас инспекция 
құрылды. 

Ведомстволық денсаулық сақтау 
және білім беру қысқартылған, бұл 
медициналық қызметтің сапасы 
мен қолжетімділігін жақсартуға, 
сондай-ақ іріктеу ведомстволық 
мекемелердің түлектерін қабылдау-
мен шектелмегендіктен (16-17 жасқа 
қарағанда 22-25 жаста мамандық 
таңдау байыпты болып келеді), 
құқық қорғау қызметіне қабылдау 
кезінде бәсекелестікті арттыруға 
себепші болды. 

Қабылдау бірнеше кезеңдер-
ден тұрады: тестілеу, денсаулық 
жағдайын тексеру, психологи-
ялық тексеріс және әңгімелесу. 
Қабылданғаннан кейін курсанттар 
8-12 апта оқиды және 3 ай сынақ 
мерзімімен жұмыс істейді. 

Өзіндік бақылау мен тағылымда-
ма туралы қорытынды негізінде 
академия құқық қорғау қызметіне 
қабылдаудың мақсатқа сәйкестігі 
туралы комиссиялық шешім шыға-
рады. 

Осы мекемеде, сонымен қатар 
жоғары тұрған лауазымға көтерме-
леуге ұсынылған қызметкерлер қай-
та даярлықтан өтеді. Олар жөнінде 
шешімді де академия қабылдайды. 

Жоғары тұрған лауазымға тағай-
ындаудан бас тарту саны 15-20%-ті 
құрайды.

ЕКінші. Ұйымдасқан қылмысқа 
қатысты қылмыстық саясатты қа-
тайту және соттың іс жүргізуін 
оңайлату.

Ұйымдасқан қылмыстық топқа 
қатысқаны, «заңдағы ұры» мәрте-
бесі, түзеу мекемесінде сотталған-
ның ұялы телефонды сақтағаны 
үшін қылмыстық жауапкершілік 
енгізілді, тонау, қарақшылық, адам 
ұрлау, бопсалаушылық, бұзақылық, 
көлік айдап әкету үшін жаза өтеу 
мерзімі көбейді.

Қылмыстық-атқару құқығы тү-
бегейлі өзгерді (680 баптан 333-і 
қалды). Тергеуге дейін тексеру, ай-

ғақтар мен қосымша тергеу инсти-
туты алынып тасталды.

Қылмыстық істі тергеуші детек-
тив (учаскеші) дәлелдерді электрон-
ды түрде бекіте отырып, жинаумен 
айналысады, ал процессуалдық 
шешімді тергеу барысын онлайн 
режімінде қадағалайтын прокурор 
шығарады және бекітеді. 

Прокуратурада жұмыс істейтіндер 
саны үш есеге кеміді, дегенмен де 
жүктемеге шамасы келуде, өйткені 
жалпы қадағалау функциясы сотқа 
берілді. 

Прокурорға судья бекітетін (ад-
вокат пен айыпталушының қаты-
суымен) тергеу іс-әрекеттерінің 
б а р л ы қ  к е ш е н і н  ж ү р г і з б е й - а қ 
кінәсын мойындаған жағдайда 
айыпталушымен «процессуалдық 
келісім» жасау бойынша өкілеттік-
тер берілген. 

Бұл қылмыстық үдерісті едәуір 
оңайлатуға және әділ сотты тез әрі 
тиімді ете отырып (қылмыстық 
істің 80%-і «келісіммен» аяқталады 
(АҚШ-та 90%) бәсекелестігін артты-
руға себепші болды. 

Реформа кезеңінде 173 «заңдағы 
ұры» (қалғандары елден шығып 
кеткен) сотталып, олардың бас бос- 
тандығынан айыру орындарынан 
әсер ету мүмкіндігі алынып тастал-
ды. 

Қасақана қылмыс жасаған өзге де 
адамдарға қатысты қатаң шаралар 
қабылданды, соның нәтижесін-
де қоғамдық қауіпсіздік деңгейі 
едәуір өсті. Қарулы тонау және қа-
рақшылық, рэкет және автокөлікті 
айдап әкету, адамдарды ұрлау және 
топтық бұзақылық іс жүзінде жоға-
лып кетті. 

Мемлекетке $ 900 млн. қайтарыл-
ды, бұл 2003 жылғы Грузия бюджеті-
нен асып түседі. 

Бұл шаралардың кері жағы – 
түрме тұрғындарының күтілетін 
өсімі: 6,2 мыңнан 23,8 мыңға дейін.  
2011 жылдан бастап 2019 жылға  
дейін 9,4 мыңға дейін төмендетілді.

Үшінші. Сыбайлас жемқорлыққа 
қарсы күрес.

Сыбайлас жемқорлыққа қарсы 
күрес биліктің басымдығы болып 
табылады және келесі бағыттар бой-
ынша жүргізіледі:

 – қызмет өткеру жағдайын жақ-
сарту, әділ кадр саясаты және қыз-
меткерлерді қатаң бақылау;

 – қылмыстарды толық тіркеу; 
 – әкімшілік кедергілерді қысқар-

ту және Мемлекеттік қызмет көрсе-
ту кезінде рәсімдерді оңайлату;

 – сыбайлас жемқорлық қылмы-
сын жасаған адамдарды ұстау және 
соттау туралы барлық материалдар-
ды теледидар арқылы көрсету.

ІІМ жүргізген жұмыс аясында сы-
байлас жемқорлыққа қарсы қосым-
ша шаралар қабылданды:

 – Ар-намыс кодексі бекітілді, 
оның талаптарын бұзу жұмыстан 
босатуға әкеп соғады;

 – қызметтік автокөлік құқық 
бұзушылықтарды тіркейтін және 
қызметкерлердің әрекеттерін бақы-
лайтын техникалық жүйелермен 
жабдықталды;

 – басшылардың өкілдік шығын-
дарының қорлары құрылды, бұл 
жеке құрамнан алым-салық алып 
отыруға жол бермейді;

 – автомобильдерден пайдала-
нылған заттың шығу тазалығын 
бақылауды сақтай отырып, техни-
калық байқау алынып тасталды;

 – автокөлікті кедендік тазарту 
және тіркеу, жүргізуші куәлігін 
және мемлекеттік нөмірлерді алу 
сервис орталығында қандай да 

бір анықтамасыз (тек жеке куәлік 
қажет) жүзеге асырылады, өйткені 
барлық сұрау салулар (сотталған-
дық, наркологиялық және психика-
лық бұзылулар туралы және басқа-
лар) онлайн-режимде жүзеге асы-
рылады. Толық рәсімге 1,5 сағатқа 
дейін кетеді.

Осы тәжірибе бойынша жеке тұлға-
ларға (құжаттау, СТН алу, жылжы-
майтын мүлікті сатып алу-сату және 
т.б.) және заңды тұлғаларға (тіркеу, 
СТН алу және т. б.) қызмет көрсету 
сервистік орталықтары құрылды. 

Шекарадағы фито-санитарлық 
бақылауды сақтай отырып, СЭС та-
ратылды. Лицензиялардың тізбесі 
200 есеге қысқарды, шыққан елде 
сертификатталған тауарларды сер-
тификаттау жойылды. 

К е д е н д і к  ж ә н е  с а л ы қ т ы қ 
әкімшілендіру айтарлықтай жеңіл-
детілді (салық саны 26-дан 6-ға дей-
ін қысқарды). 

Бұл – нәтижесінде халықтың 
пікірін түбегейлі өзгерткен және 
Грузияның сыбайлас жемқорлыққа 
қарсы рейтингін айтарлықтай арт-
тырған «тұрмыстық» сыбайлас 
жемқорлыққа қарсы күрестің және 
мемлекеттік рәсімдерді оңтайлан-
дырудың ең көрнекі мысалы. 

О с ы  р е й т и н г т е р  н е г і з і н д е г і 
жаңғыртудың айқын табыстарына 
жинақы, кәсіби және техникалық 
жабдықталған құқықтық тәртіп 
күштерімен сыбайлас жемқорлыққа 
және жалпы қылмыстық қылмы-
стылыққа қарсы күрестің тиімділігі, 
қылмыстық процесті қысқартқан 
және жеңілдеткен сот төрелігінің 
жаңа жүйесін құру,  сондай-ақ 
әділ және айқын кадр саясаты  
жатады. 

Қысқа мерзімде ұлттық санадан 
қылмыстық идеологияның үстемді-
гі жойылды. 

Бұл шаралар шетел инвестици-
яларын тартуға, бизнесті жеңіл 
енгізуге және бұрын кеткен азамат-
тардың қайта оралуына икемділік 
етеді.

2011 жылдан бері басталған гру-
зиндік билік жоғарыда көрсетілген 
міндеттерді шешуде қылмыстық 
саясатты ырықтандыру үшін негіз 
құруға мүмкіндік береді. 

Грузия реформаларының қа-
ралған тәжірибесі Қазақстанның 
құқық қорғау жүйесін жаңғырту 
кезінде эволюциялық жағынан 
ескерілді.

Атап айтқанда, Ішкі істер орган-
дарының штаттық санын қысқарту 
және демилитаризация жүргізілді, 
оның барысында көмекші және 
қамтамасыз ететін функцияларды 
орындайтын 2 мыңға жуық қызмет-
кер аттестатталды. 

Мемлекет басшысының Жар-
лықтарымен ішкі істер органдары-
ның жеке құрамына кезектен тыс 
екі рет аттестаттау өткізілді, оның 

нәтижесінде кадр құрамы жаңар-
тылды. 

Полиция медициналық айықты-
рғыштарды, кәмелетке толмаған-
дарды оқшаулау және оңалту ор-
талықтарын беру, техникалық бай-
қауды өткізу арқылы тиесілі емес 
функциялардан босатылды. 

Жол және патрульдік полиция 
біріктірілді. 

Рұқсат беру жүйесін және жеке 
кәсіпкерлік субъектілерінің қы-
зметін мемлекеттік бақылауды 
оңтайландыру жүзеге асырылды. 
Нәтижесінде рұқсаттар мен лицен-
зиялар алуды талап ететін кәсіп-
керлік түрлерінің саны үштен бірге 
азайды. 

Жүргізуші куәліктерін, мемле-
кеттік нөмірлерді берумен және ав-
токөлік құралдарын тіркеумен бай-
ланысты қызметтерді ұсыну бой-
ынша арнайы мамандандырылған 
ХҚКО құрылды. VIP мемлекеттік 
нөмірлерді сату іске асырылды. 

Тұрғылықты жеріне байланыссыз, 
азаматтар кез-келген ХҚКО-да құ-
жаттандыруы мүмкін. Шетелдіктер 
тікелей қонақ үйлерде тіркелуі мүм-
кін. Төлқұжаттар мен жеке куәлік-
терді дайындау мерзімдері азайды.

Есеп-тіркеуге тәртіп жүргізілді. 
Сотқа дейінгі тергеудің бірыңғай 
тізілімі жұмыс істейді. Азаматтар 
өтініштер мен хабарламаларды 
берген кезде қылмыстық жауапкер-
шілікті, электрондық талондарды 
енгізу бұрын жасырған қылмыста-
ры үшін 200 мыңнан астам қылмыс- 
ты шығаруға мүмкіндік берді.

 Қылмыстық заңнама айтар-
лықтай ізгілендірілді, онда 20-дан 
астам қылмыс құрамы қылмыстық 
сипаттан арылтылды. 

Жаңа Қылмыстық, Қылмыстық іс 
жүргізу кодекстері әзірленді және 
енгізілді. Ауыр қылмыстар енгізіл-
ген сотқа дейінгі жеңілдетілген іс 
жүргізу саласы кеңейтілді, оның 
негізгі мақсаты-қылмыспен бұ-
зылған азаматтардың құқықтарын 
қалпына келтіруді жеделдету және 
азаматтарды қылмыстық процесс 
орбитасына тартуды азайту.

 Жергілікті  полиция қызметі 
құрылды, полиция басшыларының 
халық алдында есеп беруі енгізілді. 

Қазіргі уақытта кадрларды ірік-
теу және оларды даярлау жүйесін 
жаңғырту бойынша шаралар іске 
асырылуда.

 Осылайша грузия әріптестерінің 
тәжірибесі қолданылған, ал жеке-
леген бағыттар бойынша Қазақстан 
полициясы қызметінің тәжірибесін-
де сынақтан өткізіледі. Келесі мақа-
ла Грузияның түрме реформасының 
тәжірибесіне арналады. 

Нұрлан БИЕКЕНОВ, 
Қазақстан Республикасы ІІМ  

Ш.Қабылбаев атындағы 
Қостанай академиясының бастығы, 

полиция полковнигі

ішкі істер органдарын жаңғырту аясында шетел тәжірибесі, әсіресе, өздерінің құқық қорғау жүйесін 
табысты реформалаған посткеңестік елдердің тәжірибесі аса маңызды. Соның бірі Грузия болып 
табылады. 2011 жылы қазақстандық сарапшылар тобының мүшесі ретінде ол елде болып, полиция және 
түрме реформасының тәжірибесін зерттеу мүмкіндігі бұйырған еді.

 Бізде не іске асырылды?
Грузия реформалары тәжірибесі:

Айгүл НҰРМАНОВА, 
Қызылорда облысы

Соңғы уақытта бүкіл әлемде және 
біздің елімізде де таралып жатқан 
коронавирус індеті тіршіліктің бар-
лық саласына кері әсерін тигізуде. 
Оның ішінде қан донорларының 
азаюы байқалуда. 

Осы ретте құтқарушылар қан 
тапсыру жұмысына да өз үлестерін 
қосты. Бұл шараны «Облыстық қан 
орталығының» мамандары сани-

тарлық-эпидемиологиялық нор-
маларға сәйкес дезинфекциялық 
құралдарды пайдалана отырып, 
жүзеге асырды. 

«Бір тамшы қаным – жанға ара-
ша» акциясы аясында Қызылорда 
облысы ТЖД, ТЖД «Өрт сөндіру 
және авариялық-құтқару жұмыс-
тары», «Апаттар медицинасы ор-
талығы» Қызылорда филиалының 
ұжымының қызметкерлері қан 
тапсырды. Осы іс-шараға барлығы 
50-ден астам адам атсалысты.

Құтқарушылар қан 
тапсыруда

Әлемді жаулаған короновирус індеті қазақ елін де айналып 
өтпеді. Қазіргі күні көптеген ел азаматтары осы аты жаман 
індетпен күресуде. Облыстың өзінде осы індетке шалдыққандар 
саны 100-ге жетті. 

Серік КЕҢЕСБЕК,
СҚО

Алайда жұмыла жүргізілген жұ-
мыстардың арқасында жағдай шек-
тен шықпады. Солтүстік Қазақстан 
облысы Төтенше жағдайлар депар-
таментінің жедел-құтқару жасағы-
ның, облыстық төтенше жағдайлар 
департаментінің қызметкерлері 
жарылыс жұмыстарын дер кезінде 
ұйымдастырды. Өзен арнасы мұз 
кесектерінен тазартылып, еріген 
сулардың кедергісіз ағуына тосқа-
уыл болатын көшеттер мен бұтақтар 
кесіп тасталды. Осы шаралардың 
арқасында көктемгі су тасқыны қа-
упі жақын маңдағы тұрғын үйлерге 
жайылмай, су басу қаупі жойылды. 
Келесі күндері су тасқынының ал-

дын алу жұмыстары басқа аумақтар-
да жалғасын тапты.

10 сәуір күні аудан әкімі Дархан 
Әмрин Саумалкөл ауылының № 7 өрт 
сөндіру бөлімінің аумағында қыз-
меттік міндеттерін адал атқарғаны 
және су тасқынына қарсы іс-шара-
ларға ұйымшылдықпен білек сыбана 
кіріскен ТЖ Департаментінің құтқа-
рушыларына алғысын білдіру үшін 
арнайы кездесті.

– Осы екі апта ішінде сіздермен 
бірге күрделі жағдайларды еңсердік. 

Сіздердің Гусаковка, Констанинов-
ка, Имантау ауылдарының аумағын-
да өткізілген іс-шаралар сөзсіз өз 
нәтижесін берді. Рамиль Камалов-
тың бастамасымен ТЖ департаменті 
қызметкерлері мен жергілікті атқа-
рушы органдардың бірлескен жұмы-

сының арқасында қауіпті аумақтар-
дағы үйлер мен бақшалар су басудан 
аман қалды. Көктемнің қиын мезгілі 
жалғасуда, оның нәтижесін шығару 
әлі ерте. Дегенмен мен бүгін сіздерге 
атқарған жұмыстарыңыз үшін алғыс 
айтқым келеді. Сіздерге Айыртау, 
Гусаковка, 

Константиновка және Имантау 
тұрғындары атынан ризашылығым-
ды білдіремін,– деді аудан әкімі.

Аудан басшысы өрт сөндіру және 
авариялық-құтқару жұмыстарын 
ұйымдастыру бөлімінің инженері, 
азаматтық қорғау аға лейтенанты 
Рүстем Ахметовке, «СҚО ТЖД ӨС 
және АҚЖҚ» ММ ЖҚЖ құтқару 
бөлімшесінің бас құтқарушылары 
Марат Бекенбаевқа, Рүстем Қожин-
ге, Қызылжар ауданы Бескөл ауда-
ны 13-ӨСБ жүргізушісі, азаматтық 
қорғау прапорщигі Едіге Сабыровқа, 
Петропавл қаласы 1-МӨСБ өрт сөн-
діруші-құтқарушысы, азаматтық 
қорғау кіші сержанты Нұртас Нұр-
манға, «СҚО ТЖД ӨС және АҚЖҚ» 
ММ ЖҚЖ құтқару бөлімшесінің бас 
құтқарушы Самат Ордабаевқа алғыс 
хаттар табыс етті.

Марапаттаудан кейін аудан әкімі 
Дархан Әмрин СҚО Төтенше жағдай-
лар департаментінің қызметкер-
лерімен әңгімелесіп, №7 өрт сөндіру 
бөлімін қарап шықты. Шара бары-
сында бөлімнің техникалық жаб-
дықталуын басты назарда ұстаған 
ауданның бірінші басшысы Айыртау 
ауданының ТЖ бөлімінің басшысы 
Сейітжан Есмағзам мен өрт сөндіру 
бөлімінің бастығы Сейілбек Сәрсем-
баевқа жергілікті атқарушы билік ор-
гандарынан қолдау қажет болатын 
мәселелерді түсіндірді.

Алғыс арқалап қайтты
Сәуір айында ауа температурасының күрт көтерілуі себебінен қар 

тез еріп, өзендердің ағысы мен арналарындағы су көлемі ұлғайып, 
көтеріле бастады. 6 сәуір күні Бабык-Бурлук өзені арнасынан 
көтерілуіне  байланысты Константиновка және Гусаковка 
ауылдарындағы көпірлерде кептеліс пайда болып, су деңгейі кей 
жерлерде алаңдатарлық деңгейге жетті.

Динара Сағындықова,
СҚО

Солтүстік Қазақстан облысында 
карантин кезінде аса қажеттілік бол-
маса да, көшеде жүрген 58 адамға ай-
ыппұл салынды. Белгіленген шекте-
улерге қарамастан, қалалықтар об-
лыстың Бас санитарлық дәрігерінің 
қаулысын бұзып, қала бойынша 
әрлі-берлі жүрістерін тоқтататын 
емес. Мұны карантиндік шаралар 
енгізілгеннен бері полицейлермен 
өткізіліп жатқан күшейтілген рейд-
тік іс-шаралар кезінде байқауға бо-
лады. Кешкі сағат сегізден кейін по-
лицейлер өткізген рейд барысында 
көшедегі жаяу жүргіншілердің азай-
ғаны, ал көліктердің ағылып жүргені 

анықталды. Олар негізінен, такси 
жүргізушілері мен жеткізу қызметі. 
Алайда тәртіп бұзушыларда жоқ 
емес. Екі ер адам техникалық қызмет 
көрсету станциясында жұмыс істей-
ді. Карантин кезінде қызметтің бұл 
түрін көрсетуге рұқсат етілген, бірақ 
жұмыс уақыты шектелген. Жұмыс 
күнінің үш сағат бұрын аяқталға-
нына қарамастан, ТҚО-ның екі жұ-
мысшысы қала бойынша жүрулерін 
тоқтатпаған. Айтуларынша, олар 
таныстарына жол тартқан. Кешкі 
уақытта санкцияланбаған мұндай 
жүрістері үшін әлгі азаматтарға 
аймақтық полиция бекетіне баруға 
тура келді. 

–Жұмыстарын жалғастырып 
жатқандар кешкі уақытта әрі-бері 

жүруге негіз жоқ екенін түсінуі тиіс. 
Қазіргі кезде дүкендер мен басқа да 
ұйымдар сағат кешкі алтыға дейін 
ғана жұмыс істейді. Бұдан кейбіре-
улердің жұмыс пен үй арасына қа-
тынауға берілген рұқсатты пайдала-
нып, қала көшелерінде бей-берекет 
жүретінін байқауға болады. Негізі, 
жауапкершілікті жақсы түсінетін қа-
лалықтар кешкі уақытта үйлерінде 
отырады, – дейді Петропавл қаласы 
ПБ патрульдік полиция батальоны 
командирінің міндетін атқарушы, 
полиция подполковнигі Қанат Әлім-
жанов.

С о н д а й - а қ ,  « Т а к с и  ж ү р -
гізушілеріміз» деген азаматтармен 
де мән-жайды анықтауға тура келді. 
Олар онлайн-тіркеу анықтамаларын 
көрсеткенімен, кешке адамдардың 
барлығы үйде отырған кезде қай 
жаққа бара жатқандарын түсіндіре 
алмады.

Көше кезгендер айыппұл төлейді
СҚО-да карантин кезінде аса қажет емес жағдайда қоғамдық 

орындарда жүрген 58 адамға айыппұл салынды

Юрий КЛЫКОВ,
Петропавл

Петропавл қаласында тұратын 
26 жасар бойжеткен хабарланды-
рулар сайты арқылы көлігіне жаңа 
қозғалтқыш сатып алмақшы бола-
ды. Тауардың арзан болғанына қу-
анып, сатушының шартына, яғни 
алдын ала төлемді толық жіберуге 
келіседі. Осылайша ол жіберілген 
банк картасының реквизиттері-
не 320 мың теңге ақша аударған. 
Келесі күні сатушы байланысқа 
шықпай қояды. Жәбірленуші амал-
сыз полицияға жүгінуге мәжбүр 
болады. 

Облысқа қарасты Шал ақын ау-
данында тұратын 31 жасар ауыл 
тұрғынына әлеуметтік желіде 
жақын туысынан хабарлама келіп 
түседі. Хабарламада карта рекви-
зиттерін және телефонына келіп 
түсетін SMS хабарламаның мәтінін 
жіберу қажеттігі туралы айты-
лады. Талаптарды орындаған ер 
адам интернет-банкинг арқылы 
өзінің картасынан басқа картаға 
ақша аударылғанын байқап қала-
ды. Полицейлер қазіргі уақытта 
осы екі дерек бойынша тергеу 
жүргізуде. 

СҚО Полиция департаменті бас-
тығының орынбасары, полиция 
полковнигі Руслан Назаровтың ай-
туынша, қаскөйлер ақшаны түрлі 
жолдармен жымқырады және олар 
әрекет ететін сценарийлер жылдам 
өзгеріп отырады. Ұтыс, банктің 
қауіпсіздік қызметінен қоңырау 
шалу, сирек және арзан тауар-
ларды сату – адамдардан рекви-
зиттерді жылдам жіберіп, алдын 
ала төлемді, «комиссияны» және 
т. б. төлеуді сұрайды. Кез келген 
ұсынысты жан-жақты тексеріп, ин-
тернет-сатушылардың деректерін 
міндетті түрде зерделеу қажет жә-
не басқа сатып алушылардың олар 
туралы пікірлерін оқыған жөн. 

Сәуір айы басталғалы Солтүстік 
Қазақстан облысында бес интер-
нет-алаяқтық тіркелді. Полицей-
лер алаяқтардың қазіргі жағдай-
ды пайдалана отырып, карантин 
кезінде құжаттарды ресімдеу, жәр-
демақы алуға қатысты белсенді 
әрекет етулерін жоққа шығармай-
ды. Солтүстікқазақстандықтарды 
интернет желісінде жүзеге асыра-
тын қаржы операцияларына жа-
уапкершілікпен қарауға шақыра-
мыз, алаяқтық орын алған жағдай-
да дереу полицияға жүгіну қажет. 

Интернеттегі алаяқтық 
азаяр емес

Полиция қызметкерлері құжаттар мен банк карталарының су-
реттерін, құпия сөздерді жіберуге болмайтындығы туралы түсін-
діру жұмысын жиі жүргізетіндігіне қарамастан, тәжірибе көрсетіп 
отырғандай, қаскөйлер көп жағдайда арам ойын тікелей жүзеге 
асырады. Алаяқтар адамдардың аңқаулығын және мінез-құлқын 
пайдаланып, ақшаны бірден банк карталарынан қолды қылуға 
тырысады. 

Альмира МАНАТОВА,
Ақмола облысы

А қ м о л а  о б л ы с ы н д а  т ө т е н ш е 
жағдайға байланысты қалалықтар-
дың қозғалуына шектеу қойылғаны 
бәрімізге белгілі. Оларға үйден тек 
азық-түлік дүкендеріне, дәріхана-
ларға және аса қажеттілік бойынша 
жұмысқа шығуға болады. Ақмола 

облысының ПД ӘПБ статистика-
лық мәліметтеріне сәйкес, төтенше 
жағдай жарияланғалы бері ішімдік 
ішудің 33,5%-ға өсуі байқалады.

– Төтенше жағдай жарияланғалы 
бері облыс аумағында алкогольдік 
ішімдіктер ішкені немесе қоғамдық 
орындарда мас күйінде жүргені 
үшін тәртіп сақшылары 939 аза-
матты жауапкершілікке тартты. 

Айта кетерлігі, өткен жылдың осы 
кезеңінде алкогольдік ішімдіктерге 
699 әуесқой жазаланды, – деп атап 
өтті облыстық ПД ӘПБ бастығының 
орынбасары, полиция майоры Ер-
жан Қошқарбаев.

Қоғамдық орындарда алкоголь 
өнімдерін ішуге тыйым салынады. 
Бұл туралы әркім білгенімен, оған 
кейбіреулер назар аудармайды және 
аулаларда, дүкендерде және басқа да 
көптеген қоғамдық орындарда мас 
күйінде жүреді.

Осыған байланысты Ақмола поли-
цейлері азаматтарға ішімдік ішудің 
қылмыс жасауға түрткі болуы мүм-
кін екенін еске салады. Өзіңізді қа-
уіпсіздендіру үшін қоғамдық орын-
дарда қарапайым тәртіп ережелерін 
ұстаңыз. Сондай-ақ егер сіз үйлердің 
кіреберісінде (подъезде), үй жанын-
дағы дүкенде, балалар алаңында 
немесе басқа да қоғамдық орындар-
да спирттік ішімдіктер ішіп жүр-
ген адамдарды байқасаңыз, «102» 
желісіне қоңырау шалып, полицияға 
хабарлаңыз.

Карантинде ішетіндер көбейген
Төтенше жағдай басталғаннан бері Ақмола полицейлері ішімдік 

ішудің 33,5%-ға өскенін айтады.

Жансая ҚАМБАР

50 қызметкер жұмыс істеп жатқан 
№110 «Еңбек-Өскемен» РМКФ ті-
гін шеберханасының барлық жұ-
мысы арнайы тапсырыс бойын-
ша қорғаныс бетперделерін тігуге 
бағытталған. Өндірісте жұмыс істеп 
жүрген сотталушылар мен мекеме 
әкімшілігі Қазақстан Президенті 
Қасым-Жомарт Тоқаевтың және 
Республика Үкіметінің азаматтарды 
COVID-19 вирусымен күресуге және 
оның таралуын болдырмауға бағыт-
талған іс-қимылдарын қолдауға күш 
салып келеді. 

Бұл тігін цехының бетперде жа-
саудағы алғашқы тәжірибесі болса 

да, бұл іске деген жоғары жауап-
кершілік пен ынтымақтастықтың 
арқасында өнім сапа жағынан да, 
сан жағынан да жоғары нәтиже 
көрсетіп тұр. Онда күніне 3 500-ге 
жуық бетперде тігіледі. Бұл көрсет-
кіш еңбек бөлінісі арқылы жұмыс 
уақытын тиімді пайдаланатын, 
еңбек дағдысы қалыптасқан ұжым 
құрылғанын көрсетіп тұр. Мысалы, 
бірі бетпердені тігу үшін пішумен 
айналысса, екіншісі тігеді. Ал үшін-
ші біреу бетперденің резеңкесін дай-
ындайды. Ал тігіншінің шәкірттері 
бетперденің артық жіптерін қиып, 
дайын өнімді үтіктейді.

Әрбір сотталушы әйел бетпер-
де тігу  арқылы осындай қиын 

кезеңде мемлекетті  қолдауға, 
қоғамдық денсаулықты қорға-
уға өзіндік  үлес қосып жатқа-
н ы  ө т і р і к  е м е с .  Қ ы с қ а  у а қ ы т 
мерзімінде 50 мыңнан аса бет-
перде тігіліп үлгерді, әлі де тігіле  
бермек.   

«Бұл күндері сотталушылардың 
да, әкімшіліктің де короновируспен 
күрестің алдыңғы шебінде жүрген-
дерге деген құрметі ерекше. Мекеме-
де бір-біріне көмек көрсету, қолдау 
атмосферасы қалыптасқан», – дейді 
Шығыс Қазақстан облысы бойын-
ша ОВ-156/21 ҚАЖД мекемесінің 
ұйымдастыру тобының жетекшісі 
Ж.Азатбекова. 

Айта кету керек, мемлекет бұл 
жағдайды назарда ұстап, бетперде 
тігушілерге ақшалай сыйақы бөл-
ді. Ал қылмыстық-атқару жүйесі 
сотталушы әйелдерді адал еңбе-
гі үшін Шығыс Қазақстан облысы 
бойынша ОВ-156/21 ҚАЖД мекемесі 
басшысының дипломымен марапат- 
тады. 

Қиын күнде қол ұшын созды
Қазақстанда ғаламдық пандемияға айналып үлгерген короновирустың 

таралуына байланысты төтенше жағдай жарияланғалы бері де бір айға 
жуықтады. Дей тұрғанмен азық-түлік пен медициналық қорғаныс 
бұйымдарын жеткізудегі үзілістерді болдырмау амалдары барынша 
жүргізіліп жатыр. Осы орайда сотталған әйелдер жазасын өтеп жатқан 
шығыс Қазақстан облысы бойынша ОВ-156/21 ҚАЖД мекемесінің де 
қосқан үлесін атап өткен жөн.

Әсел ҚҰРМАНОВА,
Қызылорда облысы

Осындай шаралардың бірі Қы-
зылорда облыстық наркологиялық 
орталығының емделушілері ара-
сында ұйымдастырылды.  

 Шара барысында қатысушылар 
шахмат, нарды ойыны, қол күресі 
сияқты спорт түрлерінен бәсекеге 
түсті. Жарысқа диспансердің 2,3,4 
және 6 - бөлімшесінің емделушілері  
қатысты.

Онлайн режимде өткен спорттық 
сайыс нәтижесінде «Үздік шахмат-
шы» және «Үздік нарды ойыншы-

сы» анықталды. Ал бір ойыншы 
қол күрестегі ең мықты армрест-
лер атанды (Этикалық тұрғыда қа-
тысушылардың жеке мәліметтері 
көрсетілмейді).

Тәртіп сақшылары мен медици-
на қызметкерлерінің бірлескен 
іс-әрекеттері қатысушылар тара-
пынан бағаланып, олар іс-шараны 
ұйымдастырған қызметкерлерге  
өз алғыстарын білдірді.

Полиция қызметкерлерімен ұй-
ымдастырылған спорттық байқа-
удың барлық қатысушылары сый-
лықтармен және дипломдармен 
марапатталатын болады. 

Онлайн өткен  
спорттық шара

Әлемде таралған коронавирус індеті бойынша енгізілген 
төтенше жағдайға байланысты карантин кезінде бос уақытты 
тиімді пайдалану мақсатында  Қызылорда облысы Полиция 
департаментінің  Есірткі қылмысына қарсы іс-қимыл басқармасы 
тарапынан халықтың белсенді және салауатты өмір салтын ұстану 
уәждемесін дамытуға негізделген алдын алу жұмыстары белсенді 
жүргізілуде. 

Айдана ҚАНАТБЕКҚЫЗЫ,
Түркістан облысы

Түркістан ҚПБ-ның тергеушісі, 
полиция капитаны Жаннұр Та-
рихқызы Ғашихова жан қалауымен 
құқық қорғау саласына келген. Оған 
еш өкінбейді де. Мектеп қабырға-
сында жүрген кезден бастап өз қы-
зығушылығымен  әскери дайындық 
пәнінен түрлі жарыстарға қатысып 
жүріп, санасында тәртіп сақшысы 
боламын деген ой қалыптасқан. 
Бұрымдының ес білгелі мақсаты 
да осы – тәртіп сақшысы атану еді. 
Бүгінде сол арманына жеткен поли-
цей қыз қызметте үнемі жақсы көр-
сеткіштермен көрініп, қылмыстық 
істерді жедел ашуда.

Жаннұр Тарихқызы 1992 жылы  
4 ақпан күні Атырау облысы Атырау 
қаласында көп балалы отбасында 
дүниеге келген. Ата-анасы тоғыз 
перзент өсіріп,тәрбиелеген аяулы 
жандар. Әкесі – Тарих Ғашихов ауыл 
шаруашылығы саласында еңбек ет-
се, анасы Райхан Иғалиева медбике 
болып қызмет атқарған қарапайым 
жандар. Біздің бүгінгі кейіпкеріміз – 
осы қара шаңырақтың кенже қызы. 
Әке-шешесі, әпкелері мен ағалары-
на еркелеп өскен Жаннұрдың бала 
кезден әрбір айтқаны сөзсіз орын-
далатын. Отбасындағы жылулық 
пен айналасындағылардың бұған 
деген ерекше қарым-қатынасы оны 
ақкөңіл, қайсар қыз болып өсуіне 
ықпал етті. Мектеп қабырғасында 
оқып жүрген кезінен барлық қоғам-
дық іс-шараларға белсенді қаты-
сып, қатарластарынан оқ бойы оза  
шапты.

2009 жылы 11-сыныпты тәмамдап, 
бала күнгі арманның жетегімен 
Қазақстан Республикасы Ішкі істер 
министрлігінің Алматы академия-
сына құжаттарын тапсырып, оқуға 

түсті. Жаннұрдың сол кездегі қуа-
нышын айтып жеткізу мүмкін емес. 
Өйткені отбасында ешбір полицей 
шықпаса да, оның осы салаға деген 
өзгеше ынтызарлығы өз жемісін 
берді. Оқуда озат болып, мұнда да 
өз белсенділігін көрсетті. Бар ын-
та-жігерімен білім алды. Студенттік 
шақта, оқуының алғашқы жылда-
рында-ақ бойжеткен өзінің бола-
шақ жарын кездестірді. Оқу бітіріп, 
диплом алған 2013 жылдың тамыз 
айында Мелс Есалыұлына тұрмысқа 
шыққан Жаннұр Жетісай қаласы-
ның келіні болып шыға келді. Қазіргі 
таңда Жаннұр – алты жасар Есімжан 
мен төрт жасар Ерке есімді кішкен-
тай балапандардың аяулы анасы.

Жаннұрдың сүйіктісі де Ішкі істер 
саласында қызмет атқарған. Алматы 
академиясында взвод командирі 
лауазымында болған азамат. Қазіргі 
таңда жеке кәсіппен айналысады. 

Жаннұр 2015 жылы Қайнар акаде-
миясының «Құқықтану» мамандығы 
бойынша магистратураға түсіп, 2017 
жылы «Магистр» ғылыми дәрежесін 
алып шыққан.

Осы тұста Жаннұрдың алғашқы ең-
бек жолын айтып өтсек. Ол 2013 жыл-
дың сәуір айынан бастап, Атырау 
облысы Полиция департаментінде 
Атырау ҚПБ тергеуші лауазымымен 
жұмысқа орналасқан. Қыз баласы 
үшін басында бұл салада қызмет ету 
оңайға соқпаған. Себебі жүгі ауыр, 
жауапкершілігі зор, өзі сүйіп қалаған 
мамандығының қиындығы да, қы-
зығы да мол екендігіне іс жүзінде 
көзі жетті. Бірден қылмыстық істерді 
тергеуге кірісіп кетті. Ең бірінші қал-
та ұрлығы бойынша істі алып, оны 
жеделдетілген өндіріспен сотқа жол-
даған. Алғашқы тәлімгері, полиция 
майоры Жасұлан Дүйсеғалиевтен 
өміріне азық болардай талай дүние- 
лерді үйреніп, біліктілігін шыңда-

ды. Қылмысты ашып қылмыс- 
керді ұстауда, әділ тергеу жұмыста-
рын жүргізуде қажетті қасиеттердің 
барлығын тәлімгерінен үйреніп ал-
ды. Бірден түсініп ала қоятын қызды 
тәлімгері де жоғары бағалап, өзіне 
тартып, қызметіндегі тәжірибесімен 
бөлісіп, үнемі ақыл-кеңесін айтып 
отыратын.  

Жаннұрдың айтуынша, заңды 
толық жатқа білетіні оған көптеген 
қылмыстық істерде, тұрғындарға 
кеңес беруде септігін тигізген. Нәзік 
жанды болғаннан кейін әрине, по-
лицей болу оңай болмаған. Алайда 
Жаннұрдың өмірлік ұстанымы – 
«Ешқашан қайтпа, алға ұмтыл!». 

– Күнделікті жұмыс барысында 
түрлі адамдармен тілдесеміз. Мы-
салы, күдіктілермен, куәгерлермен, 
жәбірленушілермен сөйлескенде 
психолог болып кетесің. Өтіріктің 
түбінде көмкерілген ақиқатты табу 
үшін алдыңдағы адамның ішкі ойын 
оқи алуың қажет. Тергеушілердің 
негізгі міндеті де осы ғой, – дейді жас 
тергеуші Жаннұр Тарихқызы. 

«Өзіңіз анасыз, жарсыз. Жұмы-
сыңыз қауырт. Отбасына жеткілікті 
көңіл бөле аласыз ба? Бос уақы-
тыңыз бола ма?» деген сұрағымызға 
Жаннұр жымиып, былай деп жауап 
берді. 

– Әрине, бос уақытымыз көп бола 
бермейді. Десекте, отбасыма қолдан 
келгенше көңіл бөлемін. Жұбайым 
да осы саланың қыр-сырын білетін-
діктен, маған қолдау көрсетеді. 
Қажет кезінде көмектесіп отыра-
ды. Жеті жылға жуықтапты осы 
қызметте жүргеніме. Қолым босай 
қалса, уақытымды отбасыммен өт-
кізіп, дәмді тамақтарын дайындап 
беремін. Одан бөлек үнемі спортпен 
шұғылданып жүремін. 

Ал тергеуші қандай болу керек? 
– деп сұрағанымызда: «Тергеуші 
заңды мықты меңгеріп, қылмы-
стық-процестік заңнаманы жақ-
сы біліп, олардың талаптарының 
сақталуын қамтамасыз етуге мін-
детті. Қылмыскерлерден жауап алу 
барысында қаталдық пен әділдікті 
сезінуің керек. Полицей болу, бұл  
– күн сайынғы арпалыс. Тергеуді 
жүргізуде жеделдік, қырағылық, та-
лапшылдық қасиеттің маңызы зор, 
– дейді өз мамандығының қыр-сы-
рын меңгеріп үлгерген жас тергеуші 
Жаннұр.  

Бүгінгі таңда қоғамдағы тәртіп пен 
берекені бұзып, құқық бұзушылық 
әрекеттерін жасайтындар қатары 
жеткілікті. Ал  қылмыскерлердің 
жасаған қылмысын анықтап және 
әр сағатында әр түрлі оқиға болып, 
оны ашуға қаншама күш-қайрат 
жұмсалатынын елеп-ескеру керек. 
Сол себепті қоғам тыныштығын кү-
зету жолында қызмет ететін терге-
ушілердің еңбектері ерен деп айтсақ 
артық болмас. Жаннұрға  «Бола-
шақта алға қойған барлық мақсат-
тарыңыз орындалып, генерал бо-
лыңыз!» деген   тілегіміз бар.

Мамандыққа адалдық 
абыройға бөлейді

Тергеуші кәсіби шеберлігімен, нақты айғақтармен ақ пен қараның 
ара жігін ажыратып, заңдарға сүйене отырып, тергеу амалдарын 
жүргізеді. Бүгін осы ауыр қызметтің жауапкершілігін абыроймен 
арқалап жүрген тергеуші  Жаннұр Ғашихова жайлы сөз тербемекпіз.

Гүлфайруз ТӨРЕМҰРАТОВА,
Ақтөбе облысы

– Пробация қызметі есебінде 
тұрған Азаматтың аудандағы ерік-
тілер қатарына қосылғанына аз 
уақыт болған жоқ. Ол жұмыстан 
бос уақытында мұқтаж адамдарға 
көмек көрсетіп, қайырымдылық 
жасауды әдетке айналдырды, – 
дейді Хромтау аудандық пробация 
қызметінің инспекторы Ізбасар 
Сәт.

Оның айтуынша  «Қайырым-
дылық жасау – адамгершілік бо-
рышым» деп білетін Азамат ендігі 
қайырымдылық ісін бүкіл әлемге, 
соның ішінде біздің елімізге де 
үлкен қауіп төндіріп тұрған ко-
ронавирус (COVID-19) инфекция-
сынан қорғануға қарсы көп реттік 

бетперде мен залалсыздандырғыш 
антисептикті көшеде кездескен 
тұрғындар мен ірі сауда орында-
рындағы азаматтарға тегін тара-
туға арнапты.

Айта кету керек, есепте тұрған 
азаматты Ақтөбе облысы бойын-
ша ҚАЖ департаментіне қарасты 
Хромтау аудандық пробация-
сы қызметінің қызметкерлері 
өткен жылдың соңында шахта 
жұмысына орналастырған бо-
латын. Пробация қызметі көме-
гінің арқасында жұмысқа тұрған 
Азамат сол кезден бастап жақ-
сылық жасауды қолға алып, жаңа 
жылдық шыршада Аяз атаның 
кейпіне еніп, жағдайы төмен от-
басылардың үйлеріне барып, ба-
лаларына сыйлықтар таратып,  
қуантқан. 

Істі болған азамат  
бетперде тігіп таратты

Жаза басып, істі болған, қазір Хромтау аудандық пробация 
қызметінің есебінде тұрған Азамат Аймағамбетов төтенше жағдай 
кезінде қайырымды іс істеп, халықтың алғысын алды. Ол өз 
күшімен 100 бетперде тігіп, тегін таратып берді.

Жамбыл облысы Полиция департаментінің басшылығы мен жеке құрамы Қазақстан 
Республикасы Бас прокурорының орынбасары 

Кененбаев ерлік Әбдірақымұлына 
әкесінің қайтыс болуына байланысты қайғысына ортақтасып көңіл айтады.

Ұлы Отан соғысында 
қаза тапқан жауынгер-
лердің мұрағаттағы 
құпия тізімі жариялан-
ды. 

І н і м  Қ а н ы ш  п е н 
келінім Наташа атамыз- 
дың жерленген жерін 
табу үшін біраз еңбек 
сіңірді.  Сол сайттан 
Дүйсенбин Әубәкірдің 
атын іздеп, аты-тегі 
«Дойсейбин Аубакир» 
деп жазылса да,  та-
уып алды. Бондаревка 
ауыл кеңесінің төраға-
сы Александр Борисо-
вич Тищенкомен хат 
жазысып, мәліметтер 

а л ы п  о т ы р - 
д ы .  С о н ы ң 
нәтижесінде 
біздің атамыз 

Дүйсенбин Әубәкір 1-ші 
г в а р д и я л ы қ  а р м и я - 
ның 195-ші атқыштар 
дивизиясының 573-ші 
а т қ ы ш т а р  п о л к і н і ң 
құрамында соғысып, 
Украинадағы Луганск 
облысы Марков ауданы Бондаров-
ка ауылында жерленгені белгілі 
болды. 

Бондаровка ауылында КСРО 
уақытынан бері мемориалдық 
кешен бар екен. Сол кешеннің 
ішінде біраз жауынгерлердің аты 
жазылған көктастар бар, бірақ 

Әубәкір Дүйсенбиннің аты жа-
зылмапты. 2016 жылы Бондаров-
ка кентіндегі Мемориал – Кеңес 
жауынгерлерінің бауырлас зира-
тында Бондаревка ауыл кеңесі өз 
күшімен Әубәкір Дүйсенбиннің 
аты жазылған ескерткіш көктас 
қойды. Оларға алғысымыз, риза-
шылығымыз шексіз. 

1942 жылдың 11 шілдесінде фа-
шистер Марков ауданын басып ал-
ды. 1942 жылдың желтоқсанының 
екінші жартысында Воронеж және 
Оңтүстік-Батыс майдандарының 
әскерлері Орта Донда операцияны 
өткізді, оның барысында жаудың 27 
дивизиясын жойып, 150-200 шақы-
рымға жылжыды. 1942 жылдың 31 
желтоқсанына дейін майдан желісі 
Марков ауданы бойынша Бондаров-
ка, Кризское, Марковка, Гераськов-
ка ауылдары арқылы және одан әрі 
жаңа Калитваға қарай өтті.

Марков ауданының аумағын 
Оңтүстік-Батыс майданының 
әскерлері азат етті: оңтүстіктен 
195-ші атқыштар дивизиясы (ар-
мия қолбасшысы генерал-полков-
ник В.И. Кузнецов), ортасында 
және солтүстіктен – 6-шы армия- 
ның 15-ші атқыштар корпусы (ко-
мандармы генерал-лейтенант Ф.М. 
Харитонов). 195-ші атқыштар диви-
зиясының бөлімдері үш күн бойы 
Бондаровка және Курячовка ауда-
нындағы жаудың қарсыласуына 
тойтарыс берді. 14 қаңтарда сағат 
11.00-де 564-ші атқыштар полкі 
Марковка мен Кризское арасын-
дағы учаскеде шабуылға шықты. 
Шамамен сағат 16.00-де қарсылық 
көрмей, полк Марков ауданындағы 
Тошковка ауылына жақындады.

1943 жылғы 16 қаңтарда Марковка 
басқыншылардан (оккупанттардан) 
босатылды. Ауданды азат етуге ар-
налған ұрыстарда 1-ші гвардиялық 
армияның және 6-шы армияның 
2100-ден астам сарбазы, сержантта-
ры мен офицерлері қаза тапты.

Марков ауданының аумағында 
2100-ден астам азат етуші жауын-
герлер жерленген 22 бауырлас зи-
рат бар, олардың бірі: Мемориал 
– Бондаровка ауылындағы Кеңес 
жауынгерлерінің бауырлас зираты, 
онда азаттық ұрыстардан кейін 
525 жауынгер, оның ішінде 15 офи-
цер және 510 сержант пен сарбаз 
жерленген. 1947 жылы осы жерде 

ескерткіш ретінде Бондаровканы 
азат еткен танк орнатылды және 
онда: «Бондаровка селосын азат 
еткен 195-ші атқыштар дивизиясы-
ның 564-ші және 573-ші атқыштар 
полкінің жауынгерлері жерлен-
ген» деген мәтін бар мемориалдық 
тақтайша орнатылды. 

1957 жылдың 23 сәуірінде қайғы-
рып отырған ананың ескерткіші 
орнатылды және басқа бауырлас зи-
раттардан солдаттардың мәйіттері 
қайта жерленді.

2016 жылдың тамыз айында Дүй-
сенбин Әубәкірге мемориалдық 
тақта орнатылды».

Әубәкір Дүйсенбиннің ұрпақтары.
Үлкен қызы Аңсаған 1983 жылы 53 

жасында өмірден өтті. 
Қызы Торта мен ұлы Қонысбай 

еліміздің астанасы Нұр-Сұлтанда 
тұрып жатыр. 

Барлығының да балалары, не-
мере-шөберелері бар. Олар Қос- 
танай облысының Амантоғай, Та-
сты, Силантьевка деген елді мекен-
дерінде, Қостанайда, Арқалықта, 
Ақтауда, Нұр-Сұлтанда түрлі сала 
бойынша елімізге қызмет етуде. 
Әубәкір Дүйсенбиннің ұрпақта-
рының ішінде мұғалім, есепші, 
дәрігер, инженер-механик, теңіз 
офицері, қаржыгер, заңгер, банк 
қызметкерлері бар. Бәрі – бір-бір 
шаңырақ иесі.

«Елiнiң егемендiк алғанын, тәу-
елсiз ел болғанын, Ұлы Жеңiстiң 75 
жылдық мерекесiн көрмегенi бол-
маса, әкем Әубәкiр қазiр тамырын 
тереңге жайған бәйтерек», – дейді 
қызы Торта.

Б і з д і ң  б о л а ш а ғ ы м ы з  ү ш і н 
өз өмірін қиған, аты аңызға ай-
налған нағашы атамыз Дүйсенбин 
Әубәкірді біз мәңгі есте сақтаймыз, 
қадір тұтамыз және оның ұрпағы 
болғанымызды мақтан етеміз.

Атамыз жерленген жерге барып, 
туған жерінің топырағын жеткізу 
жоспарда бар және барамыз деп 
үміттенеміз. 

Гүлзейнеп САДУАҚАСОВА,
Қазақстан Республикасы ІІМ Ш. Қабылбаев атындағы Қостанай ака-
демиясының ғылыми-зерттеу және редакциялық – баспа жұмысын 

ұйымдастыру бөлімінің редакторы, запастағы полиция подполковнигі

Әубәкір Дүйсенбин – Қазақ ССР 
Жоғарғы Кеңесінің 1938 жылғы 
бірінші сайлауының депутаты. 
Қан майданға өз еркімен кетіп, 
Ұлы Отан соғысында қаза тапты. 
Есімі Қазақстан Республикасының 
Парламентінде алтын әріппен жа-
зылған.

Біздің нағашы атамыз Әубәкір 
Дүйсенбіұлы 1906 жылы Қоста-
най облысы Амангелді ауданын-
дағы бұрынғы №10 ауылда (Құм 
кешу)  кедей отбасында туған. 
Амангелдіде екі кластық мектепте 
оқыды. 1929-30 жылдары Жаңақо-
ныс ауылдық кеңесіндегі «Елтай» 
колхозының мүшесі бола жүріп, 
колхоздастыру жұмысына белсене 
араласады. 1932-34 жылдары мал 
басын екі есе артық өсіріп, тама-
ша ерлік көрсетеді. Бұл елімізде 
Алексей Стаханов бастаған қозға-
лыстың аясында социалистік жа-
рыстың қарқын алып тұрған кезін-
де болғандықтан, оған осы қол 
жеткізген табысы үшін Амангелді 
ауданы тарихында бірінші болып 
«Стахановшы» деген атақ беріледі, 
«КСРО-ның XV жылдығы» төсбел-
гісімен марапатталады.

Әубәкір Дүйсенбіұлы колхоз ша-
рушылығын өркендетуге белсене 
кірісіп, бірнеше ұсақ серіктестік-
терді Киров атындағы колхозға 
біріктіріп, шаруашылықты алға 
бастыруда ұйымдастырушылық 
қабілетін көрсетеді. Дәлірек айт- 
қанда, ол «Киров» колхозын өзі ұй-
ымдастырып, соның іргетасын өз 
қолымен қалап, шаруашылықты 
алдыңғы қатарға шығаруға үл-
кен үлес қосты. 1934-36 жылдары 
Киров колхозында ферма мең-
герушісі, 1937 жылы колхоздың 
басқармасы болып қызмет атқар-
ды.

1938 жылы Әубәкір Дүйсенбіұлы 
халық қалаулысы атанып, Қазақ 
ССР Жоғарғы Советінің депутаты 
болып сайланады. Өзінің депутат-
тық міндетін барынша іскерлікпен 
атқарады. Соның нәтижесінде 1941 
жылы Москвадағы Бүкілодақтық 
Халық Шаруашылық Көрмесіне де 
барып қайтады. 

О с ы  с а й л а у д а н  к е й і н  о л  К и -
ров колхозының төрағалығынан 
Амангелді аудандық Советі атқа-
ру комитеті төрағасының орын-
басарлығына жоғарылатылды. 
Аудандық Советі атқару комитеті 
төрағасының орынбасары қыз-
метін атқарған кезде жастарды 
тәрбиелеу ісіне көп көңіл бөлді.

Сол арада өз іргесін қалаған 
Киров колхозының даму қарқы-
ны бәсеңдей бастағанына қатты 
алаңдайды да, өз тілегімен 1940 
жылы қайтадан басқарма төраға-
сы болады. Бірақ жаңалыққа жаны 
құштар, жүрегі елім деп соғатын 
депутаттың көптеген іс-жоспарла-
ры жүзеге аспай қалады. 

1942 жылдың маусым айында өзі 
сұранып, комсомолдық билетпен, 
депутаттық мандатпен соғысқа 
аттанады. Соңғы жазған хатында: 

«Ұрысқа 25 шақырым жер қалды, 
ертең ұрысқа кіреміз.  Жеңім – 
жастық, етегім – төсек. Сау бо-
лыңдар, ендігі хатты аман шық-
сам, көрерсіңдер» деп жазғанын 
сағынышпен еске алады әкесінен 
алты жаста қалған менің анам.

Артында анасы, біздің үлкен 
нағашы әжеміз, әйелі Қаниша жә-
не үш баласы – қыздары 12 жасар 
Аңсаған, біздің анамыз – 6 жасар 
Торта, алты айлық ұлы Қонысбай 
қалды. 

1975 жылдан бастап анамыз Тор-
та әкесі туралы мәліметтерді, ақпа-
раттарды, материалдарды ізде-
стіре бастады. Қазақ КСР Жоғарғы 
К е ң е с і н і ң  П р е з и д и у м ы н а ,  Қ а -
зақстан Компартиясы Қостанай 
облыстық комитетінің мұрағаты-
на, халық депутаттары облыстық 
Кеңесінің Қостанай атқарушы 
комитетінің мұрағатына хат жа-
зып, құжаттарының көшірмелерін 
алды. Әкесінің достарының, көзін 
көрген замандастарының, әріп-
тестерінің, туыстарының естелік-
терін жинады. Қолдарына түскен 
барлық материалдарды анамыз 
1982 жылы Ыбырай Алтынсарин 
атындағы Арқалық педагогика-
лық институтының мұражайына, 
Арқалық қаласының өлкетану 
мұражайына тапсырды. 

Ә р  ж ы л д а р ы  н а ғ а ш ы  а т а м ы -
здың ерен еңбегі туралы мақа-
л а л а р  г а з е т  б е т т е р і н д е  ж а р и -
я л а н д ы .  « Б о л ь ш е в и к т і к  ж о л » 
газетінде 1937 жылдың 5 қаңта-
р ы н д а  « Қ ұ м  к е ш у  к о л х о з д ы ң 
ырысы болды», 1937 жылдың 14 
ақпанында «Әубәкір Дүйсенбин» 
атты мақалалар жарияланған. 
Г а з е т т е г і  с у р е т і н і ң  а с т ы н д а : 

«Дүйсенбин Әубәкір – Амангел-
ді ауданы «Елтай» серіктігінің 
екпінді мал өсіруші мүшесі, жеке 
пайдалануында 66 бас малы бар. 
«Қазақстанның 15 жылдығы» зна-
чогын алған» деп жазылған. 

Кейін мерзімді  баспасөздер-
де атамыз туралы замандаста-
рының естеліктері,  журналис- 
тердің, ғылыми зерттеушілердің 
мақалалары жарияланды. Мы-
салы, «Торғай таңы» газетінің 
1 9 8 7  ж ы л ғ ы  5  м а у с ы м д а ғ ы  
санында Ә. Ламашевтің «Ел есін-
де» мақаласы, 1990 жылғы 24 нау-
рызда «Дидар» газетінде шыққан 
У. Хайруллиннің «Алғашқы депу-
тат» мақаласы, «Ұмытылмас есім» 
атты мақалаға орай «Торғай таңы» 

газетінің 1990 жылғы 8 желтоқ-
сандағы санында «Елін сүйген ер 
еді» атты мақала, 1991 жылғы 5 қа-
зандағы «Халық кеңесі» газетінде 
Ербол Байтоғаевтың « Майданға 
мандатпен аттанғандар» атты 
мақаласы, 1992 жылғы 26 желтоқ-
сандағы «Торғай таңы» газетінде 
жарияланған К. Батырғалиеваның 
«Амангелді. . . ,  жоқ,  Дүйсенбин 
көшесі» мақаласы, 2005 жылғы 
23 сәуірдегі «Егемен Қазақстан» 
г а з е т і н д е  Ә л и с ұ л т а н  Қ ұ л а н -
байдың «Он үштің бірі. Әубәкір  
Дүйсенбиннің рухымен сырласу»  
мақаласы.

1992 жылғы 18 қырүйекте Аман-
гелді селолық кеңесінің Халық де-

путаттары сессиясы қаулысымен 
жерлестерінің құрметіне жастай 
ие болған, Отан үшін жанын қиған 
Әубәкір Дүйсенбиннің есімі өзі 
қызмет атқарған Қостанай облы-
сы Амангелді ауданы Амангел-
ді ауылының орталық көшесіне 
берілді.

2014 жылы анамыз Торта әкесі 
Д ү й с е н б и н  Ә у б ә к і р  т у р а л ы 
мерзімді  баспасөздерде жари-
яланған мақалаларды,  заман-
дастарының естеліктерін және 
мемлекеттік органдардан алынған 
м а т е р и а л д а р д ы  ж и н а с т ы р ы п , 
«Дүйсенбин Әубәкiр немесе та-
мырын жайған бәйтерек» атты 
естелік кітап шығарды. Ол кітап 
Қазақстан Республикасының Ұлт-
тық электрондық кітапханасының 
қорында бар (kazneb.kz).

Біраз  уақыттан бері  атамыз-
ды Сталинград түбіндегі  шай-
қаста қаза тапқан деп жүрдік. 
Қай жерде жерленгені белгісіз  
болды. 

Интернет пайда болғаннан кей-
ін, шамамен 2014 жылғы мамырда 
Ресей Федерациясы Қорғаныс ми-
нистрлігінің «Мемориал» сайты 
ашылып, 70 жыл өткеннен кейін 

Әубәкір Дүйсенбин – Қазақ ССР Жоғарғы Кеңесінің 1938 жылғы 
бірінші сайлауының депутаты. Қан майданға өз еркімен кетіп, Ұлы 
Отан соғысында қаза тапты. Есімі Қазақстан Республикасының 
Парламентінде алтын әріппен жазылған.

Аты аңызға айналған ӘУБӘКІР ДҮЙСЕНБИН

«Ұлы отан соғысы жылдары  
Марковка мен Марков ауданын азат ету

Ұлы Жеңіске – 75 жыл 

Бондаревка ауыл кеңесінің төрағасы Александр Борисович Тищенко келесі 
ақпаратты жолдады: 

БЛЕДАнЫҢ ҚАЗАСЫ 
СТРАТЕГИЯ РЕТінДЕ

Бірден айтайық. Осыдан 16 ғасыр 
бұрын жасаған көсемді PR-комму-
никацияларын, маркетинг, полит-
технология пәндерін білді деуден 
аулақпыз. Бірақ аттары болмаға-
нымен, затының қай заманда да 
болғаны шындық қой. Психоло-
гиялық соғыс, бұл – әралуан ай-
ла-әдіспен адамдарды ақпарат-
тық-психологиялық тұрғыда өң-
деуден өткізіп, саяси, әскери, эко-
номикалық басып-жаныштау мен 
қоқан-лоқкы, қорқыту жүргізу. Яғни, 
қарсыластар кез келген жолмен 
бір-бірінің ахуалы, көңіл-күйіне, 
көзқарасына, сезіміне барынша 
ықпал етуге тырысып бағады. Саяси 
және идеологиялық диверсияларды 
дайындау ақпараттық-психологи-
ялық соғысқа тән ерекшелік. Оны 
ғылыми теория ретінде ХХ ғасырда 
бекітілді дегенмен, принцптерінің 
адамзат баласы пайда болғалы бері 
қолданылып келе жатқанын ешкім 
де жоққа шығара алмас.

Ерлікке толы өткен тарихымызды 
таразылар болсақ, көшпенді ата-ба-
бамыздың бұл жағынан тіптен, басқа 
халықтардан артығырақ хабардар 
болғанына көз жеткізе түсеміз. Әр 
рудың таңбасы, ұраны, шежіресінің 
болуы сынды сырт көзге елеусіз көрі-
нетін жайлардың өзі далалықтар-
дың айталық, брендологиядан қа-
ра жаяу болмағанына бұлтартпас 
дәлел. Міне, осындай әмбебап ортада 
өсіп – өнген Еділдің өмір мен өлім 
мәселесі шешілетін шайқастар ба-
рысында номадтық тәжірибелерді 
іске жаратпауы мүмкін бе? Өз кезе-
гінде, ол да Азиядан алып келген 
соғыс өнерінің контактілі ерекшелік-
терімен қатар, ақпараттық мүмкін-
діктерін де іске асырмай тұра алма-
ды. Психологиялық қорқытып-үр-
кіту стратегиялары мен тактикала-
рын да «қайғы» еуропалықтардың 
басына үйіп-төкті. Нәтижесінде 
олар Еділді өздерінің күнәлары үшін 
Құдайдың жазалауға жібергеніне 
сенетінді шығарды. Бұл сенімнің 
қандай масштабта болғанын түсіну 
үшін француз тарихшысы М. Бу-
вье-Ажанның «Аттила. Құдайдың 
қамшысы» атты кітабын індете 
оқу керек-ақ. Ол ол ма, ғұндардың 

алдында сол замандағы алпауыт ел-
дер – Римнің батыс пен шығыстағы 
қос империясы не, ірілі-ұсақты тұтас 
мемлекеттер мен тайпалар соғыссыз 
бағынып, салық төлеп, алынбас қа-
малдар өз еріктерімен туын түсіруді 
әдетке айналдырды. Ал қолға түскен 
қарсылас жақтың сарбаздары мен 
білікті адамдары (сақ, сармат, алан, 
гот, франк, грек, римдік) ғұн орда-
сының қызметіне өтіп отырды. Бұл 
айтқанға ғана оңай. Бірақ бүкіл бір 
құрлықтың жұртын өз идеологиясы-
на ұйыту үшін де нендей әрекеттер 
жасалмады десеңізші? Ең өкініштісі, 
оның барлығын ата тарих біз үшін 
сақтап қала алмапты.

Десе де, бірқатар жазбалардың 
уақыт тезінен аман-сау өткенін 
атап өткен жөн. «Қорқыныштың 
көзі үлкен» демекші, олардың дені 
жеңілушілер тарапынан жазылып, 
объективтілік жағынан күмәнді 
болғанымен, құнды деректік база бо-
ла алады. Сондай деректің бір шоғы-
ры – немере ағайынды Еділ мен Бле-
даның Ордадағы ара қатынасына 
арналған. Ондағы нұсқаның бірінде 
ғұн көсемін билік жолында туған 
бауырын аямаған жауыз басшы 
ретінде суреттейді. Осынау көзқа-
рас тарих өрінде ақырында Аттила 
образына әбден бекіп, кейіннен оны 
тақ үшін туысын өлтірген қаныпезер 
етіп шығарды. Қазір де бұқаралық 
мәдениетте осы ұйғарымның үстем 
екендігі айтпаса да түсінікті. Мы-
салы, 2001 жылы АҚШ-та жарыққа 
шыққан «Аттилла-жаулаушы» филь-
мінен осы ұстанымды байқаймыз. 
Тарихшы ретінде түбін қазып кел-
сек, негізінен бұл жаңсақтық Рим 
азаматы Проспер Аквитанскийдің 
қаламынан тарады. Ал кейінгілер 
оны іліп алып кетті.

Әділдігін айтайық, Руғиланың көзі 
кеткесін ел тізгінін қолға алған Еділ 
мен Бледаның билікті тең бөліскенін, 
бірі шығысты билесе, екіншісінің ба-
тыста жорықтарда жүргенін куәлан-
дыратын естеліктер аз да болса 
бар. Мәселен, Византияға жылына 
700 фунт алтын төлеп тұруға мін-
деттеген ІІ Феодосидің елшілігін 
екеулеп қабылдады деген де дерек 
бар. Бірақ қандай да бір кикілжің ту-
ралы айтылмайды, қайта, Бледаның 
алдау жолымен жаулары тарапынан 
аңшылық үстінде қасақана өлтіріл-

гені туралы Византия тарихшысы 
Марцеллин Комиттің жазып қал-
дырған хаты бар. Тарихшы бұған 
кінәлі Аттила деп «ләм» демеген, 
керісінше, сырт қолдардың кесірі-
нен болғанын айрықша атап өткен. 
Ендеше, Бледаның өлімінен кейінгі 
оқиғалар ауанына қарап отырып, 
Еділдің өз бауырының құныкерлері 
ретінде римдіктерді танығанын 
байқауға болады. Егер ол бұған дейін 
олармен «ілдебайлап» бейбітшілік 
қатынасын сақтап келген болса, ен-
дігіде ашық жаулық жолына түсіп, 
империяшылардың тынышын ала 
бастайды. Бұл бағыттың дұрыс-
тығын венгрлер арасында тараған 
аңыздар шоғыры да дәлелдей алады.

Әфсаналарға қарағанда Еділ бауы-
ры қаза тапқанда, оны асқан құрмет-
пен арулап жерлеген екен. Ел ішінде 
бұл орын «Буда» аталып, кейіннен 
оның үстінде қала бой көтеріп, бүгін-
гі Венгрияның астанасы Будапештке 
айналған-мыс.

Бізге қазақ мақалымен: «Аңыз 
түбі – шын» деп қол көтеру қана 
қалды десек артық емес-ау. Қалай 
десе де, қағанның нағыз көшпендіге 
тән «алыс-жақынға айбарлану» мі-
незімен, осы жағымсыз инциденттің 
өзін қажетіне асырып, «бауырын 
аямаған, дұшпандарын аяйды дей-
сің бе?» деген сарында қарсыласта-
рын ықтыруға пайдаланған секілді. 
Сигналдық месседж ретінде пайда-
ланған деп болжамдауға болады. 
Болар іс болды. Неге мұны үрей ту-
дырушы жарнама құралы етіп, сая-
си-әскери мақсатқа пайдаланбасқа?! 
Бұл жерден тағы да психологиялық 
ықпал стратегиясын көреміз.

МАРСТЫҢ ҚЫЛЫшЫн 
ИЕЛЕніП...

Еділ жайлы аңыз-әфсана, алып-
қашпа әңгімелер өте көп. Оның тағы 
бірі қағанның Соғыс Құдайы – Марс-
тың семсер қылышын иеленгені ту-
ралы аңыз. Қару культінің көшпен-
ділер арасында кеңінен тарағаны 
белгілі. Мысалы, грек тарихшысы Ге-
радот сақ-скифтердің қасиетті сем-
серлер құрметіне адамдарды құр-
бандыққа шалатын дәстүрі болғаны 
жайлы жазып кеткен. Яки мұндай 
семсерге ие болған жан бүкіл әлемді 
билеп, «Суға салса батпайтын, отқа 
салса жанбайтын, ажалсыз баһадүр-
ге, қазіргіше айтсақ, суперменге ай-
налады» деген сенім болған.

Асылы аңыз желісі бойынша, бұл 
семсерді Еділге бір бақташы тауып 
әкеліп берген дейді. Бұл оқиғаны 
біз сөз басында келтірген Приск 
Панийскийдің сөзіне сүйеніп, та-
рихшы Иордан өзінің «Геттердің 
пайда болуы мен ұлы істері жайлы» 
деген шығармасында былайша ба-
яндайды: «Ол (Еділ) табиғатынан 

менмендігімен ерекшеленгенімен, 
онысы скиф патшалары қасиетті деп 
санаған Марстың семсерін тауып 
алғаннан кейін тіпті артып кетті». 
Сондай-ақ, ол даңқты қарудың қалай 
табылғаны туралы: «Бір бақташы бір 
тайыншаның ақсап қалғанын бай-
қайды. Оның қалай жараланғанын 
білгісі келіп, қан іздерімен жүріп 
отырып, жайылып өткен жерінен 
аяғын тіліп кеткен семсерді көреді 
де, оны бірден Аттилаға апарып 
береді. Бұл онсыз да тәкаппар Еділ-
ді қатты қуантып, өзінің әлем би-
леушісі боларына сеніп, Марстың 
семсері арқылы соғыстарда жеңіске 
жететін қуат берілді деп сенді» деп 
жазады.

Осы жерде мына бір түйіннің ба-
сын тарқатып алмай болмайды. 
Присктің ғұн әміршісі туралы де-
рекнамаларына құрметпен қарауға 
басқаларда жоқ нақты бір себеп – 
оның Еділмен жүзбе-жүз кездескені. 
Өйткені, ол 488 жылы ғұндарға 
келген Византия елшілерінің құра-
мында болды. Ол бірінші көзден ұлы 
билеушінің семсерге негізделген 
нақты психологиялық портретін 
беріп отыр. Бәлкім, семсер туралы 
аңыздың иесі Еділдің өзі шығар?! 
Әбден мүмкін ғой. Мұны енді жаңа 
заман білімімен қаруланған пиар-
шылар да қостайды деген ойдамыз. 
Шынымен-ақ, замана рухы мен 
ерекшелігіне сай сауатты жасалған 
политтехнологияның елесі бар миф. 
Көптеген көшпелі халықтың мәде-
ниетінде семсер, қамшы жоғары 
биліктің белгісі болып саналды. Ал 
«ғажайып жолмен» табылған алмас 
семсердің Құдайдың ел бастаған 
басшыға деген разылығы деп қабыл-
данғаны анық. Әрине, біздің зама-
нымызға ол семсер жеткен жоқ. Кең 
тараған болжамдарға сәйкес Еділмен 
бірге көмілген болуы да мүмкін.

Біздіңше қандай да бір мисти-
касыз, суық ақылмен қарастырар 
болсақ, мұның бәрінің мәнісі мынау: 
Көшпенділер ордасының билеушісі 
ретінде ғұн әміршісіне стратеги-
ялық-тактикалық міндеттерді жү-
зеге асыру үшін ішкі және сыртқы 
имидждің тылсым сипатта болуы 
өте маңызды әрі пайдалы нәрсе бол-
ды. Біріншіден, бұл Елбасының ле-
гетимділігін арттырып, мемлекетті 
басқаруды оңайлатады. Екіншіден, 
қауіпсіздікке біраз кепіл болады. 
Құдайдың өзінен сый алған байпат-
шаға кім бата алсын?! Оның үстіне 
сол замандағы түсінік бойынша 
анау-мынау емес, Соғыс Құдайы-
ның өзінің семсерімен қаруланған 
көсемнің жетекшілігіндегі жеңімпаз 
әскер туралы халық арасына та-
раған сыбыстар оның бірқатар елді 
күшпен емес, келіссөздер арқылы 
жаулап алуына мүмкіндік берді деп 
топшылаймыз.

Бұл V ғасырда өмір сүрген византиялық тарихшы және елші Приск 
Панийскийдің Аттила – Еділ қағанға қатысты пікірі. Оның сөзінен біз 
Ұлы ғұн патшасының сол шақтағы қазіргі тілмен айтқанда, имиджі 
мен бренді туралы мағлұмат аламыз және де ондай деректер көптеп 
саналады.

Қас дұшпандарын соншалықты қорқынышқа бөлей отырып, 
сонымен қоса мәрттігі мен ерлігін де мойындатып, сыйлатқыза білген 
қандай күш?

Расында, жиһангер бабамыз көреген саясаткер, дана қолбасы ғана 
емес, ақпараттық-психологиялық соғыстың қас шебері болған десек, 
қалай?

АТТИЛАнЫҢ 
ақпараттық-психологиялық соғысы

Жалпы, тарихшылардың тұжыры-
мынша оның атымен байланысты 
таңғажайып әңгімелердің тудырған 
эффектісі нақты қолбасылық әрекет-
терінен де тиімді болып, сол заман-
ның іргелі мемлекеттерімен «бопса» 
ойынын ойнауына мүмкіндік берді. 
Айтып – айтпай не керек, Еділ патша-
ның семсері туралы аңыз осы ойын-
ның бір бөлігі болса да таң қалуға бол-
майды. Мүмкін, мұнда шынымен-ақ, 
қандай да бір сакральды шындықтың 
үлесі бар шығар?! Бірақ атыңды өл-
тірмей, өз имиджіңді шебер басқару 
деп осыны айт! Қанша ғасырлар 
артта қалды?!. Соған қарамастан, ол 
адамзат жадында қайраткерлігі әлі 
де қызығушылық тудыратын, артына 
үлкен сұрақ белгісін қалдырып кет-
кен жұмбақ тұлға болып қалды.

«ҚҰДАЙДЫҢ ҚАМшЫСЫ» 
ЛАҚАБЫ

Еділдің жеңімпаз мегамифіне та-
мызық тастаған символдар шоғыры 
тек мұнымен шектелмейді. Жаугер-
шілік заманда елді ырымшыл, ны-
шаншыл болмады деп тағы да айта 
алмаймыз. Осыны баса айта отырып, 
тарихшы М. Бувье-Ажанның жазуын-
ша, сол шақтары көптеген христиан 
дінбасылары мен даналары қайдан 
пайда бола кеткені белгісіз, әлдебір 
алыс өлкеден ауып келген салт атты, 
аз санды бейтаныс халықтың қалай-
ша мұншалықты қысқа мерзімде 
басқаларға бас білдіргенін ақылға 
салуға тырысты. Салды да, ақыры 
мұны «Құдайдың бағдарламасы» 
деген шешімге келіп, оған «Құдай-
дың қамшысы» немесе «Антихрист» 
деп онсыз да бренді күннен күнге 
тұғырланып жатқан ғұн әміршісіне 
қолайлы айдар тақты. Олар, тіптен 
бірауыздан: «Еуропада салтанат 
құрған азғындық үшін Құдай бізге 
ғұндар мен олардың әміршісін жұм-
сады» деп ақырзамандық белгілерді 
тізбелей жар салған. Ал кейбіреулері 
«Құдайдың еркіне қарсы келуге бол-
майды, ол – миссиялы басқыншы» 
деп оған бағынуға үндеп, жеңімпаз 
болуына тілекстестік білдіріп, ақ 
баталарын берген көрінеді. «Сол 
кездері дінбасылар айтты» делінген 
көне кітаптарда сақталып қалған 
мадақтардың бір шоғыры: «Алапа-
тыңыз артсын, қаһарыңыз бұрқ-сарқ 
қайнасын!», «Жеңіске бара жатқан 
жанды жебе ала алмайды», «Аттила 
шайқасып жатқанда бейғам жатқан-
дар, көрге түстім дей берсін» деп 
келеді.

Өз кезегінде Қаған да ел аузына 
ілігіп, мұндай қауесеттер тудыру-
дың жақсы жақтарын молынан 
пайдалана білген бе дейміз. Қуана 
қабылдамаса, қарсы да болмағандай 
әсер қалдырады. Көптеген фактілер 
соған меңзеп тұр.

Тағы бір академиялық мысал. Ағыл-
шын жазушысы Уэсс Робертс «Ғұн 
Еділдің көшбасшылық сырлары» 
атты кітабында бұл мәселе тіптен ай-
қын жазылған: «Ол аз ғана адамның 
басына қажетті ойды салу арқылы 
үлкен алау тұтатып, мыңдаған адам-
ды өз құрбандығына айналдыра ала-
тынын түсінді. Демек, қаңқу сөздің 
арқасында «Ұлы жаулап алу» жо-
лындағы көптеген кедергілерді алып 
тастауға болады екен. Қаған өзін 
адамдардың сынынан жоғары сана-
ды. Бірақ бедел де маңызды еді. Ол 
өзінің кім болғанын, неге қол жеткізу 
керектігін білді. Өйткені, оған соғыс 
пен келіссөздердің нәтижесіне әсер 
еткені керек-тін.

Осылайша Еділ жылнамаларда 
ойып орын алған тарихи лақап 
атына ие болысымен, ол оны түрлі 
жерлерді жаулап алып, мыңдаған 
адамнан салық жинау үшін өзінің 
артықшылығы ретінде пайдаланды» 
деп кеңінен толғайды.

Жалғасы келесі санда
Абылайхан ҚАЛНАЗАРОВ,

мәдениеттанушы-лингвист


